
2020 йилдан буён юртимизда 22 март — Маҳалла тизими ходимлари куни 
сифатида нишонлаб келинмоқда. Бу халқимизнинг инсоният тафаккури 
ривожига қўшган улушини бутун дунё бўйлаб намойиш этиш, маҳалла 
билан боғлиқ бой маънавий меросимизни қайта тиклаш ва бардавомлигини 
таъминлашга хизмат қилмоқда.

Кейинги йилларда ўзини ўзи бошқаришнинг 
ноёб тизимини чинакам халқ виждонига айлан-
тириш, ҳуқуқ ва ваколатларини кенгайтириш, 
моддий-техник базаси ва кадрлар салоҳиятини 
мустаҳкамлаш борасида тизимли ишлар қилин-
моқда. Хусусан, маҳаллаларда маънавий-маъри-
фий ислоҳотлар билан бир қаторда аҳоли банд-
лигини таъминлаш, ижтимоий ҳимояга муҳтож 
оилаларга манзилли ёрдам кўрсатиш, ишсизларни 
замонавий касб-ҳунар ва тадбиркорликка ўқитиш, 
камбағалликни қисқартириш билан боғлиқ кенг 
қамровли чора-тадбирлар кўрилмоқда.

Ўзбекистон маҳаллалари уюшмаси  раиси 
Қаҳрамон ҚУРОНБОЕВ билан  суҳбатимиз 
юртдошларимиз ҳаётида рўй бераётган ана 
шундай янгиланишлар, маҳалла институти 
мавқеини юксалтиришга оид ҳуқуқий ва  амалий 
ишлар, маҳаллабай ишлаш тизими самараси, 
миллий урф-одатларимизни асраб-авайлаш, 
келажак авлодларга асл ҳолича етиб боришига 
қаратилган янгича ташаббус ва лойиҳалар хусу-
сида бўлди.

Томорқачилик

ДЕ¥£ОН ¥АМИША 
изланишда Б¤лиши керак

Нуротада Қувондиқ Файзановни барча танийди. 
Деҳқончилик ҳадисини олган бобо бугунги кунда 
ҳам томорқасидан унумли фойдаланиш борасида 
тумандошларига ўрнак. Айни вақтда хонадонидаги 
иссиқхонасида лимонлар ғарқ пишган, тўқсонбости экинлар 
баравж унмоқда, бўш ерга эса эртаки экинлар экилган. 

Деҳқончиликда, хусусан, томорқадан 
самарали фойдаланиш борасида Навоий 
вилоятининг ҳар бир ҳудуди ўзига хос 
тажрибага эга. Аслида, она заминимиз 
унумдор ва серҳосил. Фақат меҳнат қи-
либ, унга эътибор кўрсатилса, мўл ҳосил 
олиб, яхшигина даромад кўриш мумкин. 
Аҳоли томорқаларини эса битмас-туган-

мас хазинага қиёсласа арзийди. Саба-
би, бугунги шароит ва имкониятлардан 
унумли фойдаланган ҳолда бир йилда 
2-3 мартагача ҳосил йиғиб олса бўлади. 
Нурота туманида яшовчи миришкорлар 
ҳам бунинг уддасидан чиқмоқда.

Аҳоли турмуш даражаси

ДУНЁҚАРАШИМИЗНИ ЎЗГАРТИРАЁТГАН 
МАНЗИЛЛИ МАҚСАДЛАР

Оилада фарзанд дунёга келди. У ота-она қувончи, эл-
юртнинг келажак вориси. Тез орада у боғчаю мактабда 
тарбия топиши ва ўқиши, кейин таҳсилни олий таълим 
даргоҳида давом эттириши ёки бирор касб-ҳунарнинг 
этагидан тутиши зарур бўлади. Сўнгра унда ишлаш, 
оила қуриш, уйли-жойли бўлиш каби ижтимоий-
иқтисодий  шарт-шароитларга эҳтиёж туғилади.

 камбағалликни қисқартириш мақсад-
лари белгиланган.

“Ўзбекистон — 2030” стратегия-
сига мувофиқ, 2026 йилга қадар 
камбағалликни 2022 йилга нисбатан  
2 баробар, 2030 йилга қадар эса кес-
кин қисқартириш, камбағалликка ту-
шиш хавфи мавжуд 4,5 миллион аҳо-
ли даромадини ошириш белгиланди.

Бунга эришиш мақсадида ижти-
моий ёрдамдан оилани камбағаллик 
ҳолатидан чиқаришга қаратилган 
восита сифатида фойдаланиш учун 
давлат томонидан берилаётган кам 
таъминланган оилаларга болалар на-
фақасини ижтимоий шартнома тузиш 
орқали тақдим этиш тизими йўлга 
қўйилди. Ижтимоий шартнома ту-
зишда маб лағларни инсон капиталини 
ривожлантиришга йўналтириш мақ-
садида болаларнинг мактаб, мактаб-
гача таълим ва бошқа таълим муас-
сасаларига қатнаши каби шартлар 
ишлаб чиқилди. Энг асосийси, мини-
мал истеъмол харажатлари қийматини 
инфляция даражасидан келиб чиқиб, 
индексация қилиб бориш,  аҳоли 

 даромади ва харажатларининг ўзга-
ришини инобатга олган ҳолда камида 
ҳар беш йилда унинг қийматини қай-
та кўриб чиқиш ва ушбу миқдордан 
келиб чиқиб, ижтимоий нафақаларни 
ва энг кам пенсия миқдорини белги-
лаш тизимини қўллаш жорий этилди. 
Амалга оширилган чора-тадбирлар ва 
мақсадли кўрсаткичлар ижроси ҳар 
йили баҳоланади ҳамда 2030 йилга-
ча бўлган мақсадларга эришиш учун 
унга тегишли ўзгартиришлар кири-
тиш ҳақида Вазирлар Маҳкамасига 
таклифлар берилади.

2023 йилда Ўзбекистонда иқтисо-
дий ўсиш 6 фоиз ортди. Бу бугунги 
иқтисодий инқироз жараёнида катта 
ютуқ. Камбағалликни 14 фоиздан  
11 фоизга қисқартиришга эришилди.

Давлат томонидан статистика 
соҳаси ислоҳ қилиниб, кузатувлар 
ўтказишга алоҳида эътибор қаратил-
япти. Аҳоли турмуш даражасини ку-
затиш ана шундай ишлар сирасига 
киради.

Ота-боболаримиз қаҳратон 
қишни кўкка чиқиб олиш 
илинжида ўтказган. Кўкка 
чиқиш билан қир-адирларда 
қўй-қўзи, эчки-улоқлар учун 
ризқ ортиши одамларнинг-
да ризқини кенгайтиради. 
Сут-қатиқ, ёғ мўл бўлади. “Ун, 
ёғ, ўтин — рўзғор бутун”, деб 
бежиз айтмайди катталар. 
Ёғ бўлса, ун топилса, далада 
ўсган шифобахш кўкатлар 
чучвараю сомсанинг 
ичида дармондорига 
айланган. Баҳор кезлари 
қишлоққа бориб қолсак, 
келинлардан далага кўк 
тергани боряпсизларми, деб 
сўрайман. “Э, қийналиб нима 
қиламиз, бозорда арзимаган 
пулга ҳаммаси бор-ку”, 
дейишади. Аслида, гап ўша 
арзимаган пулда эмас-да.

Олам нурга тўлсин сен билан, Наврўз!

  боРЛИҚҚА ҚАйТА жоН 
беРГАйСАН, НАвРЎЗ!

Болалигимиз, ўқувчилик кезларимиз баҳор, ай-
ниқса, Наврўзнинг гашти ўзгача эди. 15-20 кун аввал 
атлас кўйлак тиктиришдан бошланажак хархаша, 
синф лараро миллий таомлар мусобақасига тайёргар-
лик жараёни ҳам завқли эди. “Мени қийнамай, ҳам-
манг бир хил таом олиб боринглар”, деб қўярди-ю, 

МУВАФФА£ИЯТ 
¤З-¤ЗИДАН КЕЛМАЙДИ

Мактабимизда механизаторлик  
йўналишида касб-ҳунар 
ўргатилган. Шу боис, техникага 
қизиққан синфдош қизларимиз 
кўпчиликни ташкил қиларди. 
Бу йўналишдаги билим 
ва салоҳияти билан ўғил 
болалардан асло қолишмасди. 
Аммо уларнинг трактор рулини 
бошқариш ҳаваси орзулигича 
қолиб кетди. Чунки кўплаб ота-
оналар механизатор, қурувчи 
бўлиш, юқори унумли техника 
бошқаришни қиз болага 
хос бўлмаган касб сифатида 
баҳолаган. Натижада аксарият 
қизлар ҳамиша кичик тарбиячи, 
ошпаз сингари бармоқ билан 
санарли касб сирларини 
ўрганиш билан чекланган. 
Уларнинг кўпчилиги танлаган 
касб соҳаларида тайинли иш 
топа олмай, сарсон бўлгани ҳам 
бор гап.

Бу бир оила мисолидаги ҳаётий 
зарурат. Уни бутун бир мамлакат 
миқёсида тасаввур этсак, ҳудудлар-
да аҳолининг ўсиш даражасидан ке-
либ чиққан ҳолда қанча боғча, мак-
таб, шифохона, уй-жой қуриш, зарур 
ижтимоий инфратузилма ва иш ўрин-
лари яратиш каби масалаларни ол-
диндан режалаштириб иш юритиш 
тақозо этилади. Бунда аҳолининг қан-
часи қишлоқда яшайди-ю, қанчаси 
шаҳарда, қанчаси эркагу қанчаси аёл 
каби жиҳатлар ҳам инобатга олиниши 
 зарур. 

— Аҳоли турмуш даражаси ту-
шунчаси мураккаб ва кўп қирра-
ли бўлиб, уни таҳлил қилишда 
бир қатор статистик кўрсаткичлар 

 ҳисоблаб чиқилади, — дейди Статис-
тика агентлиги бошқарма бошлиғи 
Умид Мадаминов. —  Эътиборлиси, 
кузатувлар Ўзбекистон бу борада 
тўғри йўлни танлаганини кўрсат-
моқда. Айни пайтда юртимизда янги 
иқтисодий имкониятлар вужудга 
кел япти. Энг муҳими, фуқаролар ўз 
ҳаётида иқтисодий ўсишни сезилар-
ли даражада ҳис қиляпти.

Президентимизнинг Олий Мажлис 
ва халқимизга йўллаган Мурожаат-
номасида таъкидланганидек, янги 
Ўзбекистонни “ижтимоий давлат” 
тамойили асосида қуриш инсонлар-
га ўз салоҳиятини рўёбга чиқариш 
учун тенг имконият, муносиб ҳаёт 
кечириш учун зарур шароит яратиш, 

Боқий мерос

эл анъанасини 
улу²лаш санъати

онам раҳматли беш болага йўқ деганда 2-3 хил таом 
пиширганини билмай қолар эди. Кенг далаларда челак 
кўтариб, беда, отқулоқ, жағ-жағ каби баҳор неъматла-
рини териш завқини ҳис қилсам, ҳозир ҳам энтикиб 
кетаман. Ялпизни баҳор ёмғири сувини бўтана қил-
ган ариқлар бўйларидан излардик. Айниқса, ям-яшил 

бедазор ёки буғдойзор оралаб юрар эканмиз, майин 
баҳор ёмғири юзларимизни силаганида боғча бола-
сидай “Ёмғир ёғалоқ, ям-яшил ўтлоқ”ни айтиб сакрар 
эдик. Бу шодликларнинг барини бизга баҳор, Наврўз 
берарди. 

22 март — Маҳалла тизими
 ходимлари куни

— Маҳалла тизимидаги ўзгаришлар юрти-
миздаги маънавий эврилиш, ижтимоий-иқти-
содий юксалиш жараёнида қандай из қолдир-
моқда?

— Янги Ўзбекистонни барпо этиш, миллий 
юксалиш пойдеворини яратишга қаратилган ҳаёт-
бахш ислоҳотлар йилдан йилга кенгайиб, янгича 
маъно-мазмун билан бойиб боряпти. Ушбу жа-
раёнда халқимизнинг фаол иштирокини таъмин-
лаш, эркин фуқаролик жамияти, буюк ва қудратли 
давлат пойдеворини юртдошларимиз билан бирга 
қуриш йўлида дадил қадам ташланяпти. Бундай 
эзгу мақсадларга эришишда маҳалла институти-
нинг ўрни муҳим. Шу боис, одамларнинг қувончу 
ташвишидан доимо хабардор бўлиш маҳалланинг 
асосий вазифаси экани бот-бот айтилади. Маҳал-
ла халқ билан давлат ўртасидаги кўприк бўлиши 
кераклиги таъкидланиб, бу йўналишдаги ишлар-
ни ташкил этишнинг ҳуқуқий ва ташкилий жиҳат-
лари йилдан йилга такомиллашмоқда.

Бу эскича қараш ва тушунчалар бугун ўзгар-
ди. Йигитлар каби қирқ ҳунар эгаси бўлиб, ҳаёт-
да ўрнини топиш, юрт тараққиёти, фаровонли-
гига муносиб ҳисса қўшиш йўлида изланаётган, 
иқтидорли қизлар сафи кундан кунга кенгайиб 
бормоқда.

Фарғона политехника институти 4-босқич талабаси 
Муҳайёхон Йўлдошева яқинда Зулфия номидаги давлат 
мукофоти билан тақдирланди. Талаба қизнинг бундай 
юксак эътибор ва эътирофга лойиқ топилгани бежиз 
эмас, албатта.6

Етуклик остонасида

Ҳозир маҳаллаларда Наврўз байрами бўлади, бироқ одамларни жипслаштирадиган, соф 
рақобатга, бу орқали эса санъатни, миллийликни, қадриятларимизни улуғлашга чорлайдиган 

беғубор беллашувларни анчадан буён кўрмай қўйдим. Қанийди, ана шундай шукуҳ, 
Наврўзга йил бўйи талпиниб яшаш ҳисси яна қайтса...2 ЖАМИЯТ

Учкўприк туманидаги “Яккамулла” 
маҳалла фуқаролар йиғинида “Обод хо-
надон — обод кўча — обод маҳалла” ме-
зонлари асосида бошланган бунёдкорлик, 
ободончилик аҳоли руҳиятини кўтарди. 
Халқимизга хос меҳр-оқибат, муҳтож ки-
шиларга сунячиқ бўлиш сингари эзгу фа-
зилатлар қулоч ёзди. Тўғри, ҳамма ишни 
бирданига ҳал этишнинг имкони йўқ. Ле-
кин ҳаракат қилиняпти, изланиляпти, та-
шаббуслар қўллаб-қувватланяпти.

— Дастур доирасида маҳалладаги 8,4 
километр ички йўлни таъмирлаш, 2 кило-

метр пиёдалар йўлаги барпо этиш ишлари 
поёнига етмоқда, — дейди маҳалла фуқа-
ролар йиғини раиси Нодиржон Мамажо-
нов. — Аҳолининг тоза ичимлик сувга 
бўлган эҳтиёжини қондириш мақсадида 
битта қудуқ қазилиб, 3,5 километр сув тар-
моғи тортилди. Қўлбола симёғочларни те-
мир-бетон устунларга алмаштириш, янги 
трансформаторлар ўрнатиш, мавжудла-
рини таъмирлаш босқичма-босқич давом 
этмоқда. Шу кунга қадар ҳудуддаги 5,87 
километр ички йўлга шағал тўкилди. Кун-
лар илиши билан асфальтлаш бошланади. 

Ҳар бир иш  Президент Администра-
цияси, Халқ қабулхонаси, вилоят ва туман 
мутасаддиларидан иборат ишчи гуруҳ то-
монидан кунлик назорат қилиниб, хонадон 
ва кўчалар ҳолати ўрганилиб, фуқаролар 
муаммоларига ижобий ечим топилмоқда.

— Эсимни таниганимдан буён ёзда 
чанг, қишда лойга  ботган, зимистон кўча-
ларда юриб, қўшни қишлоқдан сув ташиб 
келишга мажбур  бўлганмиз, — дейди 
маҳалла фаоли Шаҳбоз Комилов. — Ёш 
болали, якка-ёлғизлар ёғин-сочинли кун-
ларда кўплаб қийинчиликларга дуч ке-
ларди. Биз ҳам бошқалар қатори қулай 
шарт-шароитларда яшашни орзу қилар-
дик, ниятларимизга етдик. Равон йўллар, 
зилол сувлар, янги ишлаб чиқариш тар-
моқлари ташкил этиш  борасидаги ишлар-
дан қувоняпмиз. Мана, бўлар экан-ку! 

Йиллар давомида самарасиз фойда-
ланиб келинган эски бинода таъмирлаш, 
қайта қуриш ишлари бошланган. Ҳозир 
нуронийлар маскани, оталар чойхонаси, 
ёшлар кутубхонаси, шахмат-шашка тўга-
раклари  фаолияти учун керакли шарт-ша-
роитлар яратилди. Тадбиркор Отабек 
Тожиев ташаббуси билан мато тўқиш ва 
болалар трикотаж маҳсулотлари ишлаб 
чиқариш лойиҳаси ишга туширилди. Бу 
ерда тикувчилик малакасига эга ишсиз  
15 дан ортиқ хотин-қиз учун янги иш 
ўринлари яратилган.

— Уйимизга яқин жойда замонавий цех 
ишга тушгани айни муддао бўлди, — дей-
ди Гулноза Исмоилова. — Маҳалламизда  
бундай ишлаб чиқариш йўқ эди. Аксари-
ят хотин-қизлар туман маркази ёки Қўқон 
шаҳридаги турдош корхоналарга бориб 
ишларди. Қатнаб ишлашга имконим йўқ-
лиги учун уйда ўтиргандим, ишга таклиф 
қилишди, бажонидил рози бўлдим. Бу иш 
фарзандларим таълим-тарбиясини назорат 
қилиб туриш имкониятини ҳам бермоқда.

Кам таъминланган оилаларни ижти-
моий ҳимоялаш, моддий ва маънавий ёр-
дам кўрсатиш, кундалик ҳаёт тарзи учун 
зарур шарт-шароитлар яратиш мақсадида 

қилинаётган ишлар кўнгилларга қувонч, 
шодлик олиб кирмоқда.

Марҳаматой  Жўраева ҳаётнинг аччиқ 
синовларига дош бериб, оила деб аталмиш 
муқаддас қўрғоннинг катта юкини елкалаб 
олганлардан. Аввалига суянган тоғи —  
турмуш ўртоғидан, кейинроқ ёлғиз жи-
гарбанди — ўғли ва келинидан айрилди. 
Бу ҳаёт синовлари мушфиқ она қаддини 
букиб қўйгани рост. Аммо ҳаётга бўлган 
умидини узмади. Ўғлидан қолган икки ёд-
горини опичлаб улғайтиряпти. 

Оила ҳаёт тарзи ўрганилиб, уй-жой-
ларни таъмирлаш бошлаб юборилди. 
Янги ошхона, айвон қурилди, том қисми 
шиферланди. Ҳовли сатҳига бетон қопла-
малар ётқизилиб, таъмирдан чиқарилди. 
Тикувчи бўлиш истагида бўлган тўнғич 
невараси Мадинага субсидия асосида ти-
кув машинаси берилди.

— Уйнинг пойдевори ва кесак девор-
лари ёрилиб, яроқсиз ҳолга келиб қол-
ганди, — дейди Туробжон Маматқулов. 

— Ёғингарчилик бўлса, томидан чакки 
ўтади. Таъмирлашга имкон топа олмай, 
маҳалламизга яқин бўлган фермер хўжа-
лиги дала шийпонида жон сақлаётгандик. 
Бизга барча қулайликлар мужассам, пи-
шиқ ғиштли, 3 хонали уй қуриб беришаёт-
ганидан қалбим қувончга тўлди. “Маҳсу-
дали Деҳқонов” фермер хўжалигига ишга 
жойлашдим. Насиб қилса, Наврўз байрами 
кунларида янги уйга кўчиб ўтамиз. 

Бу ерда 241 та хонадонда ободон-
лаштириш ишлари бажарилди. 32 та хо-
надон томи таъмири учун 650 дона шифер 
ажратилиб, соз ҳолатга келтирилди. 41 та 
хонадоннинг ташқи қисми таъмирланди. 
“Аёллар дафтари”, “Ёшлар дафтари”га 
киритилган аҳолининг эҳтиёжманд қатла-
мига деҳқончилик учун ер, асбоб-ускуна-
лар учун субсидия ажратиш, бандлигини 
таъминлаш доимий эътиборда. Ёшлар-
нинг бўш вақтини мазмунли ташкил этиш, 
иқтидорлиларни аниқлаш ва қўллаб-қув-
ватлаш мақсадида Бахшитол кўчасида 

 замонавий workout спорт майдони қурил-
ди.

Ҳудуддаги 35-оилавий шифохонада 
аҳоли чуқурлаштирилган тиббий кўрик-
дан ўтказилиб, аниқланган касалликларни 
даволаш юзасидан зарурий тавсиялар бе-
риб бориляпти.

— Кўзим яхши кўрмай қолганди, — 
дейди Олмазор кўчасида яшовчи Дилноза 
Жўраева. — Бир неча бор даволандим, на-
тижа бермади. Жарроҳлик амалиёти ўтка-
зишга имконият топа олмаётгандик. Рес-
публика кўз касалликлари шифохонасида 
даволаниш учун бепул йўлланма беришди. 

Маҳалла аҳли мурожаатлари инобат-
га олиниб, пиёдалар йўлаклари қуриш-
га алоҳида эътибор қаратилди. Бу бежиз 
эмас. Ҳудудни Бувайда — Қўқон катта 
автомобиль йўли кесиб ўтган. Йўл тор, 
транспорт қатнови кўп. Бу пиёдалар билан 
боғлиқ кўплаб йўл-транспорт ҳодисалари 
келиб чиқишига сабаб бўлган. Фарзанд ва 
набираларини мактаб ёки боғчага кузат-
ган ота-оналар катта йўл бўйида алоҳида 
йўлак йўқлиги учун минг хавотирда йўл 
пойлаб ўтирарди.

— Мактабга бориб-келиш учун сал-
кам 400 метр пиёда юрамиз, — дейди 
14-умумтаълим мактабининг 9-синф ўқув-
чиси Ҳаётхон Сиддиқова — Пиёдалар 
учун йўлак қуриб бериш юзасидан жуда 
кўп жойларга мурожаат қилинган. Аммо 
турли баҳоналар рўкач қилиниб, масалага 
ижобий ечим топилмаётган эди. Қишлоғи-
мизда бўлаётган бунёдкорликлар мавжуд 
масалалар ечимида қўл келди.  

Пиёдалар йўлаги қурилиб, ҳаракат 
хавфсизлиги таъминланди. Шунингдек, 
“маҳалла еттилиги” учун янги бино қу-
риш, 14-умумтаълим мактаби, 35-мактаб-
гача таълим ташкилотини таъмирлаш юза-
сидан дастурлар ишлаб чиқилиб, амалий 
ишлар бошланди.

“Яккамулла” маҳалла фуқаролар йиғи-
нида аҳоли фаровонлиги йўлидаги бунёд-
корлик ишлари бир дам бўлса-да тўхтага-
ни йўқ.  Ҳар куни бир ўзгариш ва янгилик. 

Кўҳна қишлоққа йўлингиз тушса, қў-
лини кўксига қўйиб, “Уйимизга марҳамат, 
меҳмон...”, дея чорловчи, содда ва сами-
мий кишилар суҳбатидан баҳраманд бўла-
сиз.

Расулжон КАМОЛОВ,
“Янги Ўзбекистон” мухбири

 оладиганлар топилди. Маҳалламиз одамла-
ри чакки эмас экан. Ўзимга ўзим “Насиб қил-
са, мен ҳам каттароқ бўлсам, бош ловчилик 
қилиб, ҳаммага навбат бериб тураман ёки 
спектаклда ўйнайман”, деб қўяман. 

Бир пайт орқасида араваси бор трактор 
келди. Ҳалиги кайвони она маҳалланинг 
бўй йигитларини ишга солди: “Қани, эҳти-
ётлик билан ҳамма юкларни ортинглар. 
Гулларга, бешикка, айниқса, эҳтиёт бў-
линглар”.

Гиламлар устига тўшалган қат-қат 
кўрпачаларга қўнишиб ўтириб олиб 
қишлоқ гузарига қараб кетдик. Трак-
тор тариллайди, йўлда кўринган бошқа 
маҳалла одамларига қий-чув қилиб, биз 
биринчиликни оламиз, дегандай қўли-
мизни силкиб кетамиз. Гузарга етиб 
боргач эса бутун бир қишлоқ маҳаллала-
рининг бир-биридан гўзал саҳналарию 
Наврўз дастурхонини кўриб, кўнгилга 
ғулғула тушади. Хайриятки, оналари-

мизга ёрдамчи бўлиб биз ҳам саҳнамиз-
ни ҳозирлаб, дастурхон ёзганимиздан 
кейин улардан қолишмаслигимиздан 
кўнглимиз тўлади. 

“Баҳор вальси” мусиқаси билан саҳнага 
чиқиб келган бошловчиларга ҳамма ҳавас 
билан боқади, айниқса, мен. Мактабни та-
момлагач, албатта, пойтахтга бориб, жур-
налист бўлиш истагим янада кучаяди. Ши-
рин орзулар оғушида эканман, шартлар 
бўйича беллашув бошланади. Дастлаб ҳар 

Таомларни баҳоловчи ҳакамлар биз-
нинг маҳалла майдони томон юргач, бади-
ий қисмда қатнашмаётган аёллар дастур-
хоннинг у ер-бу ерини ўзгартира бошлади. 
Кўкатлардан қилинган таомлар, “Наврўз” 
сўзи ёзиб ундирилган буғдойни, сумалак-
ни кўзга ташланадиган жойга кўчиришди. 
Наврўз дастурхони бўйича ҳамма маҳал-
ла бирдек ғолиб бўлади. Аммо бадиий 
қисм борасида биз, албатта, ғолиб бўли-
шимизга мен ҳам умид қилиб турибман. 
Ниҳоят, шундай бўлди. Қишлоқ раиси 
ғолиб маҳаллага катта қўчқор ваъда қил-
ган. Бутун маҳалла аҳли хурсанд, қўчқор 
учун эмас, меҳнатлари юзага чиққани-
дан, тайёргарликлар самара бергани учун 
бир-бирини табриклайди. Айниқса, ҳали-
ги катта онахон кўзларига ёш олиб, “Кўр-
дингларми, аҳилликда гап кўп, кейинги 
йил бундан ҳам яхши тайёрланамиз”, дей-
ди. Оналаримиз эса “Илоҳим бизларга ҳам 
сизнинг йўлингизни берсин”, деб унга ҳа-
вас қилади. 

Энди ғолибликни нишонлаймиз. Бу-
нинг учун ҳам маҳалла биносида алоҳи-
да ўзимизнинг Наврўз тадбиримиз таш-
кил қилинади. Ташқаридан қараганда, 
гўё катта бир оилага ўхшаб кетардик. 
 Гина-қудратлар унутилиб, чеҳралар гул-
гун, қалблар шодон. Ҳамма-ҳаммаси са-
мимий. Бу шукуҳ кейинги Наврўзгача 
қалбимизда қоларди ва ҳар Наврўзда ян-
гиланади. 

Ҳозир маҳаллаларда Наврўз байрами 
бўлади, бироқ одамларни жипслаштира-
диган, соф рақобатга, бу орқали эса санъ-
атни, миллийликни, қадриятларимизни 
улуғлашга чорлайдиган беғубор белла-
шувларни анчадан буён кўрмай қўйдим. 
Қанийди, ана шундай шукуҳ, Наврўз-
га йил бўйи талпиниб яшаш ҳисси яна  
қайтса...

Муножат МЎМИНОВА, 
“Янги Ўзбекистон” мухбири

Олам нурга тўлсин сен билан, Наврўз!

Бошланиши 1-бетда

Бола тасаввуримда қолган энг гўзал 
баҳорий хотиралардан яна бири — маҳал-
лалараро бўлажак Наврўз байрами, ўзи-
га хос шартлари бўлган беллашувларни 
бугун ҳам жуда-жуда соғинаман. Биз бо-
лаларнинг мактабдаги Наврўз байрамла-
римиз ўтиб бўлгач, оналаримизнинг тадо-
риги бошланар эди. Улар ҳам маҳалланинг 
тадбирига худди биз каби тайёрланарди. 
Бир гал маҳалламиздаги ёши каттароқ, ле-
кин ташкилий ишларга жуда чаққон Му-
боракхон аянинг уйига аёллару бола-чақа 
жам бўлди. Оналаримиз бўйлари баробар 
тувак гуллар, келинлар сепига солинади-
ган палаклар, атлас қийиқлар, гиламларни 
ўртага йиғиб олибди. 

Бир пайт уй эгаси ичкаридан чиройли 
безатилган бешик кўтариб чиқди. “Чақа-
лоғи борлар, саҳнада алла айтганимизда, 
биттанг болангни солиб турасан, ухлатиб 
берамиз. Қара, лекин ювошроғини берла-
ринг-а”, деб кулиб қўйди. Ростдан шун-
дай қилишармикан, деб чақалоғи борлар-
га бир-бир қараб қўяман. Ҳовли саҳнига 
ташланган гиламчага байрам тадбири 
учун талайгина нарса жамланди. Керак-
ли буюмларнинг ҳаммаси тахт бўлгач, 
кайвони онахон “вазифа”ларни тақсим-
лай бошлади: “Фалончихон, сиз ёр-ёрга, 
фалончилар келинсаломга тайёрсизлар-а? 
Лапарчиларимиз қани? Яна бир такрорлаб 
олайлик”. 

Қўлига дўмбира ушлаган тўлагина, 
қув ноққина Жамолхон исмли аёлнинг ши-
рали овозига маҳлиё бўлиб қолдим:

Дейди-ё дейди, бир қизи бор, дейди,
Бир қизининг ўнг юзида 

қирмизи бор, дейди. 
Унга жўровоз бўлган шўх-шодон ше-

риклари эса бир-бирини, бугуннинг тили 
билан айтганда, лапарлардан “попури” қи-
лишга ундаб, ҳайратимни янада оширади: 

Фабриканинг йўлидан-о 
рўмолча топиб олдим,

Топиб олди деманглар, 
меҳнатга сотиб олдим-о, 

Гулёрахон, бўйлориздан, Гулёр. 

* * *
Тош кўчадан юрманг, ака, 

қоқилиб кетасиз-о, қоқилиб кетасиз,
Чиройлига кўнгил берманг, 

доғда қоласиз-а, доғда қоласиз. 
Чиройлининг сумкасида 

упаси бордир-о, упаси бордир,
Упасини олиб берган акаси 

бордир-о, акаси бордир.

“УЙИМИЗГА  МАР²АМАТ, МЕ²МОН...”
Қўлбола симёғочлар, ёзда чанг, қишда лойга ботган тор 
кўчалар,  пахсадан қурилган пастқам уйлар...
Бу ҳамма учун таниш бўлган эски қишлоқ манзаралари. 
Аммо бугун чекка ва олис қишлоқлар қиёфасини ўзгартириш, 
аҳоли турмуш тарзи учун муҳим шарт-шароитлар яратиш, 
ижтимоий ҳимоялаш билан боғлиқ кўп нарса ўзгарди. Буни 
мана шу қадим масканда асрлар давомида қўним топиб, 
умргузаронлик қилаётган оддий одамлар ҳаёт тарзи ҳам 
кўрсатиб турибди.

борли³³а ³айта жон
  бергайсан, навр´з!

* * *
Сой бўйида-ё турган йигит,
Қоши-кўзини сузган йигит,
Билагузугимни олган йигит-а,
Олган бўлсанг, бер билагузугимни.
Чекига “Алла” айтиш тушган ўрта 

ёшлардаги аёл уйқудан уйғотиб, алла айт 
дейишса ҳам айта оламан, деб мақтана-
ди. Хуллас, ким мақол, ким қўшиқ айта-
ди, бободеҳқон ролини ким ўйнайдию 
Баҳорой ким бўлади, барчасини уддалай 

бир маҳалла номининг келиб чиқишига 
тўхталиб, таъриф берилди. Ҳар маҳалла-
нинг чиқиши ўзига хос. Шу боис, бирини 
биридан устун қўйиб бўлмайди. Яна бил-
мадим. Биз тайёрлаган чиқишлар уларда 
бўлмаса керак, деган умидда ғолибликни 
бергимиз келмай, ҳаяжонда турамиз. Би-
рин-кетин барча қилган тайёргарлигимиз 
саҳнага кўчди. Ҳаммаси жуда чиройли, 
режадагидек бўлди. Ҳеч ким адашиб ёки 
ҳаяжонланиб қолмади. 

“Ташаббусли бюджет” лойиҳаси доирасида ҳам маҳаллалар ҳаётига оид кўплаб 
масалалар ҳал этилаётир. Жумладан, 2023 йилда аҳоли томонидан сув, электр энергияси, 

йўл, мактаб каби йўналишлар бўйича таклиф берилган лойиҳалар учун 
8 триллион сўм йўналтирилди.

2024 йил 21 март, 58-сонyuz

“

”

Маҳаллабай 
тизим жорий этилган 

охирги  икки йилда маҳаллаларда 
176 мингта юридик ва 194 мингта якка 

тартибдаги тадбиркорлик субъекти 
давлат рўйхатидан ўтказилди. 

Оилавий тадбиркорлик дастури 
доирасида ҳоким ёрдамчилари 

тавсияси билан қарийб 900 мингта 
лойиҳага 20 триллион сўм 

имтиёзли кредит 
ажратилди. 

22 март — Маҳалла тизими ходимлари куни

Бошланиши 1-бетда

Энди одамлар ўзларини қийнаётган 
муам молар ечимини ҳал этишни сўраб, ҳар 
хил идораларга қатнашига ҳожат қолмади. 
Бугунги кунда маҳаллага мурожаат қилиш 
орқали кўпгина масалаларга ижобий ечим 
топяпти. Айниқса, кундалик ҳаётимизда 
муҳим ўрин тутадиган, ҳаёт кечириш учун 
зарур бўлган — сув, электр энергияси, газ ва 
бошқа масалалар бўйича маҳаллалар тизим-
ли иш олиб бормоқда.

Шу билан бирга, барча раҳбарлар маҳал-
лаларга бориб, ўз соҳаси бўйича аҳолини 
қийнаётган муаммоларни ўрганиши ва уни 
жойида ҳал этиши ҳам йўлга қўйилди. 2023 
йил аҳоли эътирозига сабаб бўлаётган ана 
шундай муаммоларни аниқлаш ва жойида 
ҳал этиш мақсадида 2857 та сайёр қабул ўт-
казилди, қабуллар давомида 21 минг 255 на-
фар фуқаронинг мурожаатига жойида ечим 
топилди. 

Маҳалла раислари ва “еттилик” вакил-
лари эҳтиёжманд, кам таъминланган, 
оила вий шароити оғир хонадонлардаги 
ижтимоий-маънавий муҳитни мун-
тазам равишда хонадонбай ўрган-
моқда ва аниқланган муаммолар-
нинг ечимини топиш чоралари 
кўриляпти. 

“Ташаббусли бюджет” 
лойи ҳаси доирасида ҳам 
маҳаллалар ҳаётига оид кўп-
лаб масалалар ҳал  этилаётир. 

Жумладан, 2023 йилда аҳоли томонидан 
сув, электр энергияси, йўл, мактаб каби 
йўналиш лар бўйича таклиф берилган лойи-
ҳалар учун 8 триллион сўм йўналтирилди.

Маҳаллаларда ижтимоий дафтарлар 
юритиш орқали аҳоли муаммоларини ҳал 
қилиш борасидаги ишлар ҳам камбағаллик-
ни бартараф этиш, оилаларнинг даромади-
ни оширишда самара бермоқда. Ўтган йил 
“Темир дафтар”, “Аёллар дафтари”, “Ёшлар 
дафтари”га киритилган 405 минг нафар иш-
сиз юртдошларимизга субсидия ажратилди. 
Табиийки, бу имкониятлар ижтимоий-иқти-
содий муаммоларга жойида ечим топиш, 
халқимизни рози этишга хизмат қилмоқда.

Маҳаллани жамоатчилик ва давлат орган-
лари ўртасидаги таянч бўғинга айлантириш 
жорий йилги давлат дастурида ҳам устувор 
йўналишлардан бири этиб белгиланган. Ху-
сусан, 2024 йил 1 апрелдан “Ташаббусли 
бюджет” доирасидаги лойиҳаларни ташаб-
бускорлар, маҳалла раиси ва фаолларининг 
иш сифати юзасидан розилиги олинганидан 
кейингина фойдаланишга қабул қилиш тар-
тиби жорий этилади. 1 августга қадар эса 
фуқароларнинг ўзини ўзи бошқариш ор-
ганларига “Ташаббусли бюджет” доираси-
даги лойиҳалар юзасидан давлат органлари 
ва ташкилотларидан маълумотлар олиш, 
маблағ ўз вақтида ва тўлиқ ажратилиши-
ни талаб қилиш ҳамда лойиҳалар амалга 

 оширилишини жамоатчилик томонидан мо-
ниторинг қилиш имконияти яратилмоқда.

— Маҳалла ободлиги — юрт ободлиги, 
деган қараш бугун ҳаётимизга чуқур син-
гиб боряпти. Ушбу йўналишдаги тегишли 
дастур ва лойиҳалар самараси ҳақида ҳам 
тўхталиб ўтсангиз.

— Қайси соҳада ишлашимиздан қатъи на-
зар, барчамизнинг яшаш жойимиз маҳалла 
ҳисобланади. Шу боис, мамлакат миқёсидаги 
ислоҳотлар маҳалла ҳаётида акс этсагина бу 
янгиланишлар нафаси ҳар бир инсоннинг ҳаё-
тига кириб боради. Бугунги кунда ислоҳот ва 
ўзгаришларни маҳалла даражасида ташкил 
этишдан кўзланган мақсад ҳам шу, аслида. 
Зеро, маҳаллага кириб борган ислоҳотлар ои-
лаларга, инсон қалбига етиб боради. Уни ҳар 
ким ўз ҳаёти, тақдири мисолида ҳис этади. 
Айниқса, маҳалланинг чирой очиши, инфрату-
зилмаси яхшиланишидан, аввало, шу ҳудудда 
яшаётган инсонлар баҳраманд бўлади.

Шу маънода, юртимизда изчиллик билан 
ҳаётга татбиқ этилаётган “Обод қишлоқ” ва 
“Обод маҳалла” дастурларининг бу борадаги 
ўрнини алоҳида қайд этиш жоиз. Ушбу дас-
турлар доирасида жойларда бажарилаётган 
бунёдкорлик ва ободонлаштириш ишлари 
натижасида қишлоқ ва овуллар, аҳоли яшаш 
ҳудудларида йўл-транспорт инфратузилма-
си яхшиланяпти. Жойларда ижтимоий соҳа 
иншоотлари қуриляпти, хизмат кўрсатиш 
шохобчалари кўпаймоқда. Олис туман ва 
қиш лоқларга ҳам ичимлик сув тармоқла-
ри тортиляпти. Натижада аҳоли турмуш 
 шароити яхшиланмоқда. 

Президентимизнинг 2022 йил 18 мартда-
ги “2022-2026 йилларда “Обод қишлоқ” ва 

Бугун маҳаллаларда йўлга қўйилаётган 
тадбиркорлик лойиҳалари ҳар бир маҳалла-
нинг ўзига хос анъаналари, имкониятлари 
ҳисобга олинган ҳолда рўёбга чиқариляпти. 
Бу ишлар натижаси эса қисқа муддатда ўз 
маҳсулини беряпти. Маҳаллаларда ишлаб 

чиқариш, саноат, тадбиркорлик, ҳу-
нармандлик, томорқачилик ривож-

ланяпти. 
Маҳаллабай тизим жорий 

этилган охирги икки йилда 
маҳаллаларда 176 мингта 
юридик ва 194 мингта якка 
тартибдаги тадбиркорлик 
субъекти давлат рўйхати-
дан ўтказилди. Оилавий 
тадбиркорлик дастури 
доирасида ҳоким ёрдам-
чилари тавсияси билан 
қарийб 900 мингта лойи-
ҳага 20 триллион сўм 
имтиёзли кредит ажратил-
ди. Ҳоким ёрдамчилари 

томонидан шакллантирил-
ган 92 мингта микролойиҳа 

ишга туширилиб, 380 мингта 
иш ўрни яратилди. Бу рақам-

лар ортида қанчадан қанча одам-
лар, оилалар тақдири ётибди. Ана 

шу ишлар натижасида боқимандалик 
кайфияти камайиб, тадбиркорлик муҳи-

ти, аждодларимиз анъаналарига мос яратиш 
завқи кучайиб боряпти. 

Энг муҳими, бу хайрли ишлар тўхтаб 
қолмаяпти. Аксинча, янги-янги мезонлар 
асосида ривожланмоқда. Яқинда Президен-
тимизнинг Сирдарё вилояти Сайхунобод 
туманига ташрифи асносида бунга яна бир 
карра ишонч ҳосил қилдик. Давлатимиз 
раҳбари яшаш шароитлари, аҳоли ўртасида 
тадбиркорликни йўлга қўйиш, оилаларнинг 
даромадини ошириш борасидаги ишлар би-
лан танишиб, томорқа ва уй хўжаликларида-
ги имкониятларни тўлиқ ишга солиш орқали 
қишлоқ аҳолисининг турмушини янада юк-
салтириш борасидаги вазифаларни белги-
лаб берди. Бу чора-тадбирларни ўз вақтида 
амалга ошириш маҳалла тизими ходимлари 
зиммасига катта масъулият юклайди. Зеро, 

¢ояси ма³аллалар ³аётида му³им ºзгариш ва 
янгиланишларга замин бºлажак

“Обод маҳалла” дастурларини амалга оши-
риш чора-тадбирлари тўғрисида”ги қарори-
да белгиланган вазифалар ижроси натижаси-
да ўтган йили 1297 та қишлоқ ва маҳаллада 
қурилиш, таъмирлаш ва ободонлаштириш 
ишлари бажарилди. 

Аҳолига қулайлик яратиш мақсадида 
ҳудудларда минглаб километр электр ва газ 
тармоқлари модернизация қилинди. Жой-
ларда янги бозорлар ва бошқа инфратузилма 
иншоотлари қад ростлади. Кўчаларга тунги 
ёритиш чироқлари ўрнатилди, суғориш ти-
зимлари яхшиланди. Бу имкониятлар чекка 
қишлоқларда ҳам шаҳардан кам бўлмаган 
шароит яратишга, оилалар фаровонлигини 
оширишга хизмат қилмоқда. 

Маҳаллалар ободлигини таъминлашда 
“Яшил макон” умуммиллий лойиҳасининг 
ўрнини алоҳида қайд этиш жоиз. Бу бора-
даги ишлар туфайли ҳудудларда боғ-роғлар, 
яшил ҳудудлар кенгаймоқда. Аҳоли яшаш 
манзиллари кундан кун чирой очиб, гўзал-
ликка бурканяпти. Бундай ишлар мамлакати-
миз қиёфасини тубдан ўзгартириб, халқимиз 
турмуш даражаси ва маданиятини юксалти-
ришга замин яратмоқда.

— Маҳаллада тадбиркорликни ривож-
лантириш ислоҳотларнинг муҳим йўна-
лишига айланди. Бу ишлар халқимизнинг 
ҳаётида, турмуш тарзида қандай ўзгариш 
ясаяпти?

— Дарҳақиқат, кейинги йилларда маҳал-
лаларда тадбиркорлик муҳити кучайиб бор-
япти. Бу воқелик тарихий анъаналаримиз 
билан ҳамоҳангдир. Зеро, яратиш ва бунёд-
корликни юксак қадрлаган ота-боболаримиз 
азал-азалдан фарзандларига таълим-тарбия 
бериш баробарида ҳунар ўргатишга ҳам 
алоҳида эътибор қаратган. 

“ЭЗГУЛИК – ШИОРИМИЗ, 
МАЪРИФАТ — £УРОЛИМИЗ”

бугун халқимиз ўз ҳаётида сезиши учун 
ҳамма ишлар маҳаллада ташкил қилиняпти. 
Мақсад эса оилаларнинг даромадини оши-
риш, халқни бой қилиш. 

— Маҳаллалар янада обод ва файзли 
масканга айланиши, халқимиз ҳаётидаги 
ўрни юксалиши учун бу тузилманинг мод-
дий-техник базаси ҳам шунга мос бўлиши 
керак, албатта. Уюшма бу борада маҳал-
лаларга қандай кўмак беряпти?

— Тўғри, яхши ишлаш учун шароит ҳам 
яхши бўлиши керак. Шуни инобатга олиб, 
уюшма фаолияти йўлга қўйилган илк кун-
ларданоқ маҳаллаларнинг моддий-техник 
салоҳияти юзасидан ўрганиш ўтказдик. 
Маълум бўлишича, ҳозир 1 100 дан кўпроқ 
маҳалла ҳалиям ўз биносига эга эмас. Қола-
верса, кўпгина маҳаллаларда иш жараёнида 
фойдаланиладиган техника ва технология-
лар эскирган. Бу муаммони ҳал этиш учун 
маҳаллий ҳокимлар билан ҳамкорликда 
ишлаяпмиз. Бир қатор вилоятлар маҳалла 
биносини янгилашни зиммасига оляпти. 
Уларни уюшма ҳисобидан жиҳозламоқчи-
миз. Қолган ҳудудларда ҳам бу масалада из-
ланиш олиб бориляпти. 

Энг муҳими, бу масала давлатимизнинг 
алоҳида эътиборида. Давлат дастурида бу 
йўналишда муҳим вазифалар белгиланган. 
Жумладан,  маҳалла фаолиятини рақам-
лаштириш, “Маҳалла баланси”ни шакллан-
тириш билан боғлиқ муҳим чора-тадбирлар 
кўзда тутилган. Бу йўналишдаги ўрганишлар 
асосида республикамиз бўйича асосий кўр-
саткичлар шакллантирилди. Унда маҳалла-
лар ҳақида, оилаларнинг таркиби, ижтимоий 
ҳолати бўйича маълумотлар жамланди. Шу-
нингдек, кўчалар, зиёратгоҳлар, қабристон-
лар сонига ҳам аниқлик киритилди. 

Бундан ташқари, аҳоли ижтимоий 
ҳолати таҳлил этилиб, ишсизлар сони 
аниқланди. Томорқаси бор хонадонлар ва 
ундан фойдаланиш ҳолати ҳам ўрганилди. 
Маҳаллалар инфратузилмаси ва уларда-
ги ижтимоий-маънавий муҳитни ўрганиш 
бўйича ўтказилган ўрганишларни ҳам 
алоҳида қайд этиш лозим. Бу кўрсаткичлар 
келгусида маҳаллалар фаолиятини янада 
такомиллаштириш, аҳолини қийнаётган 

муаммоларни жойида ҳал этиш, жамия-
тимиздаги ҳуқуқий, ижтимоий-иқтисодий 
ислоҳотларни чуқурлаштиришда муҳим 
манба бўлиб хизмат қилади.

— Юртимиздаги ҳар бир маҳалланинг 
ўз тарихи бор. Буни уларнинг номланиши 
ҳам ифода этади. Ушбу тарихий салоҳият-
ни асраш ва ёшларга етказишда қандай 
ишлар режалаштирилган?

— Бугун мамлакатимизда 9452 та маҳалла  
фаолият юритмоқда. Уларни номлашда ҳу-
дуднинг тарихий номи ва аҳоли ташаббус-
лари инобатга олиняпти. Бу борада жойлар-
даги атамалар бўйича комиссиялар билан 
маҳалла фаоллари яқиндан ҳамкорликда 
иш олиб боради. Кўпгина маҳаллаларимиз 
ўз тарихини ўрганиш ва тарғиб этиш бўйи-
ча муайян ишларни амалга оширяпти. Буни 
маҳаллаларда ташкил этилган маҳалла тари-
хи бўйича бурчаклардан ҳам билиш мумкин. 

Аммо бугунги маънавий ислоҳотлар та-
лабидан келиб чиқиб, бу ишларни янада 
жонлантириш, ёшларнинг ўзи яшаётган ҳу-
дуд тарихи бўйича билим ва дунёқарашини 
бойитиш зиммамиздаги асосий вазифа. Зеро, 
тарихини билган ҳар бир йигит-қизнинг ўз-
лигига садоқати кучли, юртга муҳаббати юк-
сак бўлади. Келгусида бу йўналишда таклиф 
ва ташаббусларни ўрганиб, янги-янги ло-
йиҳаларни амалга ошириш ниятидамиз. 

Зеро, бугунги глобаллашув даври маъ-
навий-маърифий соҳадаги ишларни асло 
сусайтиришга йўл бермайди. Президен-
тимиз таъкидлаганидек, маънавий тарбия 
ишларини энди мутлақо янгича усулда олиб 
боришимиз керак. “Эзгулик — шиоримиз, 
маърифат — қуролимиз” ғояси асосида 
бу жараённи, аввало, оиладан, маҳалладан 
бошлашимиз лозим. Бу борада жамоамизда 
салоҳият ва имконият етарли. Ишончим ко-
милки, зиммамизга юкланган вазифаларни 
муносиб адо этиб, халқимизни рози қилишга 
эришамиз.

Бугун юртимизда қўшалоқ байрам шу-
куҳи кезиб юрибди. Яъни Наврўз айёми би-
лан бир қаторда Маҳалла тизими ходимлари 
куни ҳам нишонланяпти. Қолаверса, бу йил-
ги миллий байрамларимиз Рамазон ойига 
тўғри келганида ҳам ўзгача ҳикмат бор. Зеро, 
бундай саодатли кунларда, улуғ айёмларда 
сабр-қаноат, хайру саховат фазилатлари зиё-
да бўлади. Бу эса халқимизга, ёшларимизга 
ўзликни англатиш, жамиятимизда меҳр-оқи-
бат, хайр-саховат муҳитини кучайтиришга 
замин бўлади.

Фурсатдан фойдаланиб, шундай шу-
куҳли кунларда тилагим, аввало, юртимиз 
тинч бўлсин. Ҳар бир хонадон ва маҳал-
ладан доимо шодлик ва бахт садоси тара-
либ турсин. Ҳамкасбларимизга ҳам эл-юрт 
манфаати йўлида қилаётган хайрли ишла-
рида ҳамиша омад ёр бўлишини тилайман. 
Кимнинг дилида қандай эзгу ният бўлса, 
рўёбини берсин. 

Асрлар оша яшаб келган қадриятларимиз 
бардавом бўлсин!

“Янги Ўзбекистон” мухбири
Баҳор ХИДИРОВА 

суҳбатлашди.

Жумладан, янги таҳрирдаги Конститу-
циямизда маҳалла институти мақоми мус-
таҳкамланди. Барча соҳа ва йўналишлар 
бўйича маҳаллабай ишлаш тизими жорий 
қилиниб, “Обод ва хавфсиз маҳалла” тамо-
йили амалиётга татбиқ этилди. 

Охирги етти йилда тизимни такомил-
лаштиришга доир юзга яқин меъё рий-
ҳуқуқий ҳужжат қабул қилиниб, маҳалла 
 раиси, ҳоким ёрдамчиси, хотин-қизлар 
фао ли, ёшлар етакчиси, профилактика инс-
пектори, ижтимоий ходим ва солиқ инспек-
торидан иборат таъсирчан тузилма фаолияти 
йўлга қўйилгани ижобий самара беряпти. 
Жумладан, маҳаллаларда тадбиркорлик фао-
лияти ривожланиб бормоқда. Бу эса янги 
иш ўринлари, доимий даромад манбалари 
яратилиши орқали оилалар фаровонлигини 
ошириш, ижтимоий-маънавий муҳит барқа-
рорлигини таъминлашга хизмат қилмоқда.

Президентимизнинг 2023 йил 21 декабр-
даги “Маҳалла институтининг жамиятда-
ги ролини тубдан ошириш ва унинг аҳоли 
муаммоларини ҳал этишда биринчи бўғин 
сифатида ишлашини таъминлашга қаратил-
ган чора-тадбирлар тўғрисида”ги фармони 
ҳамда “Ўзбекистон маҳаллалари уюшмаси 
фаолиятини йўлга қўйиш ва маҳаллаларда 
бошқарув тизимини такомиллаштиришга 
оид қўшимча чора-тадбирлар тўғрисида”-
ги қарори мазкур тузилманинг жамияти-
миздаги нуфузини янада оширишда муҳим 
дастуруламал бўлмоқда. Ушбу ҳужжатлар 
асосида республика, вилоят, туман ва шаҳар 
маҳаллани қўллаб-қувватлаш кенгашлари, 
Ўзбекистон маҳаллалари уюшмаси ва унинг 
ҳудудий тузилмалари ташкил этилди. 

Ҳар бир фуқаролар йиғинида “маҳалла 
еттилиги” шакллантирилиб, аниқ вазифала-
ри, биргаликда қиладиган ишлари белгилаб 
берилди. Маҳалла ходимлари фаолиятини 
асосий самарадорлик кўрсаткичлари бўйича 
алоҳида баҳолаш тартиби жорий этилмоқда. 
Барча маҳаллаларда “маҳалла бюджети” 
тизими йўлга қўйилди. Энг муҳими, маҳал-
ланинг аҳолига ижтимоий кўмак бериш бо-
расидаги ваколатлари кучайтирилди. Энди-
ликда “Темир дафтар”, “Аёллар дафтари” ва 
“Ёшлар дафтари” орқали ижтимоий ёрдам 
кўрсатиш ва субсидия ажратиш “маҳалла 
еттилиги”нинг биргаликдаги қарори асосида 
амалга ошириляпти. 

Маҳалла, аввало, маънавият, тарбия бе-
шиги. Бугунги янгиланишлар жараёнида 
унинг ушбу тарихий хусусиятини асл ҳолича 
сақлаш ва бойитиш ҳам эътиборда. Бу йўна-
лишда “маҳалла — мактаб”  концепцияси 

 асосида кўплаб маънавий-маърифий тад-
бирлар, тарғибот ишлари юритиляпти. “Ота- 
оналар университети” жамоатчилик тузил-
маси фаол ишламоқда. Тегишли давлат ва 
нодавлат ташкилотлар билан ҳамкорликда 
“Бир нуроний ўн ёшга масъул” лойиҳаси 
амалга ошириляпти. 

— Аҳолини қийнаётган муаммолар 
ечими бўйича маҳаллага мурожаат қи-
лиш тизими қандай самара беряпти?

— Бу тизим ҳам йилдан йилга такомил-
лашиб, “Инсон қадри учун”, “Инсон ман-
фаати ҳамма нарсадан устун”, “Халқ давлат 
органларига эмас, давлат органлари халққа 
хизмат қилиши керак” каби инсонпарвар-
ликка йўғрилган эзгу тамойиллар ижроси-
нинг муҳим кўзгусига айланмоқда. Айниқ-
са, Конституциямизда аҳолининг маҳаллага 
мурожаат қилиш ҳуқуқи мустаҳкамлангани 
бу жабҳадаги ишларнинг такомиллашувида 
муҳим ҳуқуқий асос бўлди.

Бундан ташқари, Бош қонунимизда маз-
кур фуқаролик жамияти институти маҳал-
лий аҳамиятга молик масалаларни фуқа-
роларнинг манфаатлари, ривожланишнинг 
тарихий ўзига хос хусусиятлари, миллий 
қад риятлар, маҳаллий урф-одат ва анъана-
лардан келиб чиққан ҳолда, қонунга муво-
фиқ мустақил равишда ҳал этишга ҳақли 
экани белгилангани аҳоли мурожаатлари би-
лан ишлашда кенг истиқболларни очди. 



2024 йил 21 март, 58-сон

фуқаролар даромади даражаси улар фаровонлигининг муҳим кўрсаткичи 
ҳисобланади. У жамият ҳар бир аъзосининг ҳордиқ чиқариш, билим олиш, 

соғлиқни сақлаш, зарурий эҳтиёжларини қондириш имкониятларини 
белгилайди. 

Аҳоли турмуш даражаси

ялпи даромадни ифода этади. Бунга 
пул  ва натура шаклидаги даромадлар 
киради ҳамда доимий асосда такрор-
ланувчи хусусиятга эга бўлган, йиллик 
ёки ундан кам вақт оралиғидаги даврда 
уй хўжалиги ёки унинг алоҳида аъзо-
ларига тушадиган тушумлардан таркиб 
топади.

Аҳоли даромадларига, асосан, меҳнат 
учун олган иш хақи, индивидуал меҳнат, 
тадбиркорлик фаолиятидан келадиган, 
мулк ва бошқа даромадларни киритиш 
мумкин. Бозор иқтисодиётига ўтиш ша-
роитида Ўзбекистонда аҳоли даромади 
турлари, жумладан, тадбиркорлик, мулк 
даромадлари кабилар кўпайиб бормоқда. 
Хусусан, аҳоли даромадлари 2023 йилга 
келиб, 2018 йилга нисбатан 2,2 баробар 
ошган.

 Рақамларга эътибор қаратадиган бўл-
сак, умумий даромаднинг 70,5 фоизи 

Мол-мулкдан олинган даромадлар 
жуда кам бўлса-да, тижорат банкларига 
ишонч ортиши, инновацион ишланма-
лар ривожи, қолаверса, уй-жой ва бош-
қа кўчмас мулк объектларини ижарага 
бериш ва шу каби бозор механизмлари-
нинг такомиллашуви натижасида одам-
лар қўлига келиб тушаётган фоизлар, 
дивидендлар, муаллифлик ҳақлари ҳам 
йил сайин ўсяпти. Масалан, 2010 йилда 

аҳоли умумий даромадлари таркибида 
мулкий даромадларнинг улуши 1,9 фоиз-
ни ташкил этган бўлса, 2023 йилда ушбу 
кўрсаткич 2,8 фоизга етди. 

— Бу йил белгиланган асосий мақ-
сад-вазифаларда қандай йўналишларга 
эътибор қаратиляпти? 

— Мамлакатимизда амалга оширила-
ётган иқтисодий ислоҳотлар ва ҳудудий 
дастурлар замирида иш ўринлари ташкил 
қилиш, аҳоли ҳаётини яхшилаш мақсади 
мужассам. Кўрилган шундай тадбирлар 
натижасида сўнгги йилларда 2 миллион 
400 минг аҳоли ўзини ўзи банд қилди. 
Қарийб 2 миллион одам камбағалликдан 
чиқарилди. “20 минг тадбиркор — 500 
минг малакали мутахассис” дастури дои-
расида 455 минг кишининг бандлигини 
таъминлаш бўйича шартномалар имзо-
ланди. Маҳаллабай асосда 51 мингта  

микролойиҳа амалга оширилиб, 206 
мингта янги иш ўрни яратилди. Ишсиз 
фуқаролар “Ишга марҳамат” мономарказ-
ларида замонавий касб-ҳунар ва хорижий 
тилларга ўқитилмоқда.

Жорий йилги давлат дастурида 5 мил-
лион кишини ишли қилиш белгиланган. 
Шундан 2 миллиондан зиёди қишлоқ хў-
жалиги ва томорқачилик соҳасига тўғри 
келади.

Президентимиз раҳбарлигида шу йил 7 
март куни маҳаллаларда аҳоли даромади-
ни ошириш ва камбағалликни қисқарти-
риш чора-тадбирлари муҳокамаси юзаси-
дан ўтказилган йиғилишда бу мақсадларга 
16 триллион сўм ажратилгани қайд этил-
ди. 

Энди асосий вазифа — бу имконият-
ларни жойларда самарали ишлатиб, аҳо-
лига даромад манбаи яратишга қаратил-
моқда. Бу борада тез натижа берадиган 
янги механизмлар ишлаб чиқилмоқда. 
Келгусида мазкур тизим орқали ҳар бир 
маҳаллага иқтисодий комплекс ташки-
лотлари раҳбарлари бириктирилади. Улар 
ўзи масъул бўлган маҳалладаги камбағал 
оила лар билан манзилли ишлаб, одамлар 
даромадини оширишга кўмаклашади. Ар-
зон кредитлар, субсидия ва имтиёзли ре-
сурслар, энг аввало, аҳолини камбағаллик-
дан чиқаришга йўналтирилади. Яширин 
бизнес қонунийлаштирилиб, расмий иш 
ўрни кўпайтирилади.

Давлатимиз раҳбари Сайхунобод тума-
нидаги Иттифоқ маҳалласида бўлганида 
ҳам бу каби масалаларга эътибор қаратиб, 
шундай деди: 

“Халқимиз ўз ҳаётида сезиши учун 
ҳамма ишларни маҳаллада ташкил қил-
япмиз. Энди давлат идораларининг бутун 
имкониятларини ҳар бир кўчага, хона-
донга олиб кирамиз. Масалан, маҳаллага 
бириктирилган банк маблағ бериш билан 
бирга одамларнинг дунёқарашини ҳам ўз-
гартиради. Мақсадимиз халқнинг дарома-
дини ошириш, бой қилиш. Албатта, осон 
бўлмайди. Бу машаққатли меҳнат, тиним-
сиз изланиш, янги-янги ғоялар дегани”.

Ҳақиқатан, фуқаролар даромади дара-
жаси улар фаровонлигининг муҳим кўр-
саткичи ҳисобланади. У жамият ҳар бир 
аъзосининг ҳордиқ чиқариш, билим олиш, 
соғлиқни сақлаш, зарурий эҳтиёжларини 
қондириш имкониятларини белгилайди. 
Бундан ташқари, мутасадди идоралар то-
монидан оила даромадлари ҳақидаги маъ-
лумотларни таҳлил қилиб, умумлаштириб 
бориши мамлакат иқтисодиётидаги ҳолат 
ҳақида энг қимматли ахборот беради ва 
унинг иқтисодий-сиёсий келажагини ба-
шорат қилишга имконият яратади. Бу бо-
радаги таҳлиллар сифати аҳоли турмуш да-
ражасини доимий асосда кузатишни давом 
эттириш, шунинг дек, ҳаёт даражасини мо-
ниторинг қилиш миллий тизимини доимий 
такомиллаштириш билан чамбарчас боғ-
лиқ. Зеро, ҳар бир мамлакат қандай сиёсий 
ва ижтимоий ислоҳотларни амалга ошири-
шидан қатъи назар, барчасининг якуний 
натижаси халқ манфаатларини инобатга 
олган ҳолда унинг фаровонлиги ва турмуш 
даражасини яхшилашга қаратилади.

“Янги Ўзбекистон” мухбири 
Абдурауф ҚОРЖОВОВ 

суҳбатлашди.

Бу йил ҳам навоийликлар баҳорни 
ниҳоятда илиқлик билан кутиб олди. 
Фасллар келинчагининг ташрифи ҳар бир 
ҳудудда яхши ниятлар билан қаршиланиб, 
дала-даштда деҳқончилик бошлаб юбо-
рилди. 

Нурота туманида айни вақтда 358 та 
фермер хўжалиги фаолият юритаётир. 
Вазир лар Маҳкамасининг махсус қарорига 
асосан, уларнинг барчаси кўп тармоқлига 
айлантирилиб, қишлоқ хўжалиги маҳсулот-
лари етиштириш билан бирга уларни қай-
та ишлаш, сақлаш ва сотиш, саноат ишлаб 
чиқариши ва хизматлар кўрсатиш билан ҳам 
шуғулланмоқда. Фермерлар етиштираётган 
гўшт, мева-сабзавот ва полиз маҳсулотлари 
нафақат туман деҳқон бозори, балки вилоят-
нинг бошқа ҳудудлари, ҳатто қўшни вилоят 
бозорларида ҳам сотилмоқда. 

Ҳудудда аввал Андижон ва Хоразм 
таж рибаси оммалашган бўлса, энди-
ликда Сайхунобод тажрибаси асосида 

 томорқадан унумли фойдаланиш орқали 
юқори даромад олишга киришиляпти. 
Туманда бугун 15 мингга яқин аҳоли ўз 
томорқасида деҳқончилик қилади. Ўтган 
йилда томорқаларда 485 гектар эртаки, 645 
гектар ўртаки ҳамда 688 гектар тўқсонбос-
ти экин экилиб, 27,9 минг тонна қиш лоқ 
хўжалиги маҳсулоти етиштирилди. 2024 
йилда эса аҳоли хонадонларига 749 гек-
тар эртаки, 912 гектар ўртаки ҳамда 727 
гектар тўқсонбости экин экилиши ва 30,4 
минг тонна қишлоқ хўжалиги маҳсулоти 
етиштирилиши режалаштирилган.

Иссиқхоналарда сабзавот, кўкатлар ва 
кўчат етиштириш ҳам яхшигина бизнес. 
Уй олдидаги кичик иссиқхона хўжалик-
ни ривожлантириш учун асос бўлиб, вақт 
ўтиши билан барқарор даромад манбаига 
айланади. Шу билан бирга, мақбул шаро-
итларда етиштирилган янги, экологик тоза 
озиқ-овқат маҳсулотлари доимо дастур-
хонда бўлади. Бу борада тумандаги  Ғафур 
Ғулом маҳалласи етакчи. Аҳолининг ак-
сарияти хонадонида  иссиқхона қурган. 

 Қувондиқ бобо Файзанов ҳам шу маҳал-
лада яшайди ва иссиқхонасидан яхшигина 
даромад олмоқда.

— Нуротада аксарият ер лалми. Шунинг 
учун суғориладиган ердан унумли фойдала-
ниш керак. Айниқса, аҳоли томорқаларидан 
самарали фойдаланиб, уч-тўрт марта ҳосил 
олишни йўлга қўйиш лозим. Бунга эса ис-
сиқхоналар қуриш орқали эришиш мумкин. 
Хонадонимдаги иссиқхонада лимон остига 
кўкат ва баҳорий экинлар экилган. Маҳалла-
миздаги аксар хонадонларда иссиқхона бор. 
Кунора келиб, мендан маслаҳат сўрашади. 
Уларга экин парвариши бўйича имконим бо-
рича тавсиялар бераман, — дейди Қувондиқ 
бобо.

Албатта, иссиқхонани доимий такомил-
лаштириш ва босқичма-босқич кенгай-
тириш даромадни оширади. Бу эса экин 
экиш ва тўғри парваришлаш бўйича муай-
ян кўникма, малака ва билим талаб этади. 

Амир Темур маҳалласида ҳам акса-
рият хонадонларда мўъжазгина иссиқ-
хоналарни кўрасиз. Аҳоли аллақачон бу 

ишнинг фойдасини билиб олган. Шу са-
бабли маҳалла аҳли дастурхонидан йил 
бўйи янги етиштирилган сабзавот узил-
майди.

— Маҳалламизнинг асосий драйвери 
деҳқончилик ва чорвачилик. Айниқса, бу 
ҳудудда иссиқхоналарда лимон етишти-
риш ривожланган. Айрим хонадонларда 
1,5-2 сотих иссиқхона бўлса-да, турли 
экинлар етиштириш йўлга қўйилган. Ли-
мон остидаги ерга бир неча турдаги қиш-
лоқ хўжалиги маҳсулотлари экилиб, мўл 
ҳосил олинмоқда. Муҳими, томорқадан 
унумли фойдаланиш орқали маҳалламиз 
аҳли фаровон ҳаёт кечирмоқда, — дейди 
Амир Темур маҳалласи раиси Раҳматжон 
Саидов. 

Юртимиз серқуёш, еримиз серунум. 
Муҳими, бундан самарали фойдаланиш 
бозорларни тўкин, аҳоли ҳаётини янада 
фаровон қилади. 

Ғолиб АБДУСАЛОМОВ,
“Янги Ўзбекистон” мухбири

ДУНЁҚАРАШИМИЗНИ ЎЗГАРТИРАЁТГАН 
МАНЗИЛЛИ МАҚСАДЛАР

Ўзбекистон Республикасида аҳоли жон бошига умумий 
даромадлар 2023 йилда 2018 йилга нисбатан 

2,2 баробарга ошган

Жамига нисбатан, 
фоизда

Ўсиш 
суръати, 
фоизда2022й. 2023 й.

Умумий даромадлар — жами 100 100 115

Меҳнат фаолиятидан олинган даромадлар 61,4 64 119,8

Шахсий истеъмол учун ўзида ишлаб 
чиқарилган хизматлардан олинган 
даромадлар 

6,5 6,5 115,6

Мол-мулкдан олинган даромадлар 2,2 2,8 143,7 

Трансфертлардан олинган даромадлар 29,9 26,7 103 

Ўзбекистон Республикасида аҳоли жон бошига умумий 
даромадларнинг 6 йиллик динамикаси, минг сўм

Ўзбекистон Республикасида аҳоли умумий даромадлари таркиби  
ва ўтган йилнинг мос даврига нисбатан ўсиш суръати

Аҳоли даромадларига, асосан, меҳнат 
учун олган иш хақи, индивидуал меҳнат, 
тадбиркорлик фаолиятидан келадиган, мулк ва 
бошқа даромадларни киритиш мумкин. Бозор 
иқтисодиётига ўтиш шароитида Ўзбекистонда 
аҳоли даромади турлари, жумладан, 
тадбиркорлик, мулк даромадлари кабилар 
кўпайиб бормоқда. 

ва 11 фоизни ташкил этган (2022 йилда бу 
кўрсаткич 14,1 фоиз бўлган). Йил давоми-
да камбағаллик даражасининг энг юқори 
пасайишига Сирдарё, Андижон ва Хоразм 
вилоятларида эришилган. 

— Умумий даромадлар ва жорий 
тушумлар аҳоли турмушида катта аҳа-

мият касб этади. Чунки улар истеъмол 
қилиш ёки жамғариш имкониятини 
ошириш орқали яшаш сифатини таъ-
минлайди. Бу борадаги таҳлиллар на-
тижаси қандай?

— Аҳолининг умумий даромадлари —  
мажбурий тўловлар ва бошқа ажратма-
ларни амалга оширгунга қадар бўлган 

Статистика агентлиги Жаҳон банки 
билан ҳамкорликда бир неча йилдан бўён 
Ўзбекистон аҳолисининг турмуш даража-
сини ўрганиш бўйича уй хўжаликларида 
танланма кузатувлар ўтказиб келади. 

Хусусан,  республика бўйича 2022 йилда 
14 мингта, 2023 йилда эса 16 мингта уйда 
шундай кузатувлар олиб борилди. Бунинг 
учун аҳоли турмуш даражасини акс этти-
рувчи 700 дан зиёд кўрсаткич шакллан-
тирилди. Уларнинг натижаси асосида эса 
оилаларнинг минимал истеъмол харажати 
қиймати, даромади, узоқ муддат фойдала-
ниладиган буюмлар билан таъминлангани, 
уй-жой шароити ва қулайликлари, саёҳат 
ҳамда жисмоний фаоллиги, ахборот-комму-
никация технологияларидан фойдаланиши 
тўғрисидаги маълумотлар юзага келди.

Уйма-уй юриб ўтказилган сўровнома-
лар рўйхатига 150 дан ортиқ турдаги озиқ-
овқат, 200 дан зиёд турдаги ноозиқ-овқат 
маҳсулотлари ҳамда бошқа хизмат турлари 
ва уларга қилинган харажатлар киритилди. 
Бунда сўровда иштирок этган уй хўжалик-
лари харажатлар миқдори бўйича ўнта 

 гуруҳга бўлиниб, улардан энг кам харажат 
(даромад)га эгалари алоҳида ажратилади. 
Ҳисоб-китоблар минимал истеъмол хара-
жатлари, аҳоли жон бошига кунлик даро-
мад асосида амалга оширилади. 

2023 йил якунлари бўйича ўтказилган 
сўров натижаларига кўра, Ўзбекистонда 
камбағаллик даражаси 3 фоиз қисқарган 

ишлаб чиқаришдан, 6,5 фоизи шахсий 
истеъмол учун ишлаб чиқарилган хизмат-
лардан олингани маълум бўлади.

Бозор шароитида асосий иш жойидан 
бериладиган маош аксарият фуқаролар 
учун асосий даромад манбаи ҳисобла-
нади. Акс ҳолда, у функционал ролини 
бажара олмайди. Ривожланган мамлакат-
ларда иш ҳақи аҳоли жами даромадининг  
60-80 фоизини ташкил этади, яъни улар-
нинг меъёрий ҳаёт фаолиятини таъмин-
лаш пойдевори бўлиб хизмат қилади. 

Шунингдек, аҳоли умумий даромад-
лари таркибида мол-мулкдан 2,8 фоиз, 
трансфертлардан 26,7 фоиз даромад 
кўрилган. 

Кичик бизнес ва тадбиркорликни қўл-
лаб-қувватлашга қаратилган мақсадли 
чора-тадбирлар туфайли ушбу соҳадаги 
даромад улуши йил сайин ошиб бормоқда. 
Ўтган йили 57 фоизни ташкил этгани шун-
дан далолат беради. Бунга соҳанинг турли 
имтиёз, кредит ва субсидиялар орқали дав-
лат томонидан фаол қўллаб-қувватланаёт-
гани сабаб бўлди. 

Шунингдек,  даромадлар таркибида ёл-
ланма ишчиларнинг иш ҳақига нисбатан 
ижтимоий трансфертлар ўсиши кузатил-
моқда. Бу эса ўтган йили ижтимоий қўл-
лаб-қувватлаш сезиларли даражада кучай-
ганидан далолат беради. 

де¥£Он ¥аМиша изланишда Б¤лиши керак

5НИГОҲ
Бугун “Ибрат фарзандлари” нафақат ёшлар, балки катта ёшли 

юртдошларимиз орасида ҳам оммалашиб улгурди. Ахир содда ва 
осон усулда, боз устига текин тил ўрганиш кимга ҳам 

маъқул келмайди, дейсиз?! 

Бошланиши 1-бетда

Етуклик остонасида

Юксалиш палласи

“Ибрат фарзандлари”да 
уларнинг алоҳида ўрни бор

2022 йил ноябрь ойида ташкил этилган 
“Ибрат фарзандлари” лойиҳаси ҳозир-
ги кунда ёшларнинг тил ўрганиши учун 
ажойиб имкониятга айланди. Хорижий 
тилларни бепул, содда, тизимли ва креатив 
усулда ўргатишни мақсад қилган лойиҳа-
да бир нечта чет тилларни қисқа муддатда 
ўзингизга қулай бўлган жойдан туриб, бе-
малол ўрганишингиз мумкин. 

— Лойиҳа Ўзбекистонда биринчилар-
дан бўлиб хорижлик меҳмонлар учун ўз-
бек тили ва грамматикасини ўргатишни 
йўлга қўйган. Бугунги кунда лойиҳа до-
ирасида 22 та хорижий тил, ўзбек тили, 
саводхонлик дарслари, имо-ишора тили 
ўргатиб келинмоқда, — дейди “Ибрат 
фарзандлари” лойиҳаси менежери, фило-
логия фанлари бўйича фалсафа доктори 
Маҳфуза Ортиқова. — Юртимизнинг чек-
ка ҳудудларидаги истеъдодли, молиявий 
имконияти чекланган, лекин чет тилларни 
ўрганишга иштиёқи баланд ўқувчиларга 
ҳам хорижий тилларни ўргатиш, тиллар 
бўйича саводхонлигини оширишга хизмат 
қилаётган лойиҳанинг ривожида олима, 
ўз ишининг устаси бўлган аёл-қизлар ҳам 
фаол иштирок этмоқда.

Ҳа, бугун “Ибрат фарзандлари” на-
фақат ёшлар, балки катта ёшли юртдошла-
римиз орасида ҳам оммалашиб улгурди. 
Ахир содда ва осон усулда, боз устига 
текин тил ўрганиш кимга ҳам маъқул кел-
майди, дейсиз?! Лойиҳа доирасида фран-
цуз, немис, испан, италян, грек, япон, ко-

рейс, хитой, ҳинд, озарбайжон, вьетнам, 
урду, қорақалпоқ, рус, турк, инглиз тили, 
шунингдек, болалар учун инглиз тили, 
имо-ишора тилидан видеодарслар жамия-
тимизда ўз ўрнига эга, хорижий тиллар-
ни пухта ўзлаштирган аёллар томонидан 
олиб борилмоқда.

Улар орасида филология фанлари бўйи-
ча фалсафа докторлари Нигина Расулева, 
Моҳира Умарова, Зулфия номидаги давлат 
мукофоти совриндори, Ўзбекистон давлат 
жаҳон тиллари университети кафедра му-
дири Баҳора Эргашева, халқаро тоифадаги 
устоз ва мутахассислар Саида Рашидова, 
Дилафруз Икромова, Дилфуза Латипова, 
Муқаддас Тайланова, Камола Раҳмат-
жонова, Надежда Маҳкамова, Шоҳиста 
Камронли, Сурайё Мусаева, Муниса Қо-

дирова, шунингдек, дарсларни замонавий 
инновацион технологиялар асосида таш-
кил этадиган Замира Турганбаева, Феруза 
Ўролова, Сарвиноз Саидаъзамова, Ҳожи-
рахон Абдукаримова кабилар бор.

— Аёллар таълими жамият ривожида 
муҳим омил ҳисобланади. Зеро, “Оиланг 
фаровонлигини истасанг, ўғлингни ўқит, 
жамият ривожини истасанг, қизингни 
ўқит”, деб бежиз айтишмаган, — дейди 
лойиҳанинг италян тили ўқитувчиси Баҳо-
ра Эргашева. — “Ибрат фарзандлари” 
лойиҳасида дарс бериб келаётган, унинг 
ривожи учун беминнат ҳисса қўшаётган 
мутахассислар орасида аёл-қизлар кўп-
лиги ҳам мамлакатимизда нозик хилқат 
вакилларига берилаётган юксак эътибор 
ифодасидир. Ёшлар орасида хорижий тил-
ларни ўрганишни янада мустаҳкамлаш, 
уларни мазкур жараёнга кенг жалб этиш 
мақсадида бир қанча хорижий универси-
тетлар, жумладан, Италиянинг қатор ну-
фузли олий таълим даргоҳлари билан ҳам-
корликни йўлга қўйганмиз.  

Устозлар иштирокида суратга олинган 
видеодарсларнинг ўқувчилар томонидан 
янада чуқур ўрганилишига эришиш мақ-
садида “Ibrat Academy” мобил иловаси 
ишлаб чиқилган. Унда фойдаланувчилар 
20 дан ортиқ тилни ўрганиш, луғат ёдлаш 
ва тестларни ечиш орқали билимини янада 
мустаҳкамлаб бориши мумкин. 

“Ибрат фарзандлари” лойиҳасининг 
“Ibrat Academy” мобил иловаси кўплаб хо-
тин-қизлар турмушини яхшилашга ҳам 
хизмат қилиб келмоқда. Шундай аёллардан 
бири боёвутлик Хуршида Эгамназаровадир. 

У “Ибрат фарзандлари” лойиҳаси таш-
кил этилиши билан инглиз тилини ўргана 
бошлаган. Илгари далада кетмон чопиб, 
пахта териб, уч  нафар фарзандини пар-
варишлаб келганини, кейинчалик мазкур 
лойиҳадан инглиз, француз ва корейс тил-
ларини ўрганиб, аввал фарзандларига, сўнг 
бошқа болаларга ўргатиб, шунинг ортидан 
рўзғор тебратаётгани ҳақида ҳикоя қилади. 

Сирдарё вилояти ҳокимлиги томонидан 
Хуршиданинг фаолияти учун қуриб берил-
ган ўқув маркази Ёшлар ишлари агентлиги 
томонидан тўлиқ жиҳозланди. Бугун мар-
казда юзлаб ўқувчи замонавий шароитлар-
да таълим олмоқда. Қувонарлиси, мазкур 
марказнинг 7 нафар ўқувчиси Президент 
мактаби кириш имтиҳонларидан муваф-
фақиятли ўтишга, яна бир неча ўғил-қиз 
фан олимпиадаларида юқори ўринларни 
эгаллашга муваффақ бўлди.

Шуни алоҳида таъкидлаш жоизки, юр-
тимизда ҳар бир хонадонга кириб бора-
ётган мазкур лойиҳанинг Тошкент шаҳри 
ва вилоятларда лойиҳа офислари ташкил 
этилган бўлиб, улар ёшларнинг хорижий 
тилларни пухта ўрганишига, керакли  
видеомаҳсулотлар билан танишишига ёр-
дам бермоқда. 

платформа уйда пиширилган мазали ва 
сифатли таомларни арзон нархларда со-
тиб олиш имкониятини беради. Tenge 
Market онлайн савдо платформасида 
маҳсулот менежери бўлиш билан бир-
га Women TechMakers, GDG Tashkent, 
ADPList ташкилотларида аёллар ва 
соҳага янги кириб келаётган мутахас-
сислар учун IT тадбирларини ташкил 
килишда ёрдам бераман. 

IТ соҳасида қизлар сони ҳали ҳам кам. 
Баъзи компанияларда бошқарувни қизлар-
га ишонишга ҳамон қўрқишади. Одамлар 
қизларнинг малакали раҳбар бўла олиши-
га ишонмайди. Менинг ишимга ишончсиз-
лик билан қараганлар бўлган. Фаолиятим 
давомида хотин-қизларнинг фаоллиги ген-
дер мувозанатни янада самарали қилиши-
ни англадим.

Жамиятимиз менталитетида кўпроқ 
инсонпарварлик касблари аёлларга мос 
келади, деган фикр бор. Бу стереотип 
нотўғри. Аммо ҳозир ижобий ўзгариш-
лар тез-тез кўзга ташланмоқда. IТ соҳа-
сига қизиқаётган қизлар сони ортиб бор-
моқда. Чунки бу ерда исталган жойда 
ишлашингиз мумкин, маълум бир иш 
жойига боғланиш йўқ. Бундан ташқари, 
мослашувчан иш соатлари бўлган лаво-
зимларни топасиз.

Инсон ҳеч қачон янги нарсаларни си-
наб кўришдан қўрқмаслиги керак. Асо-
сийси, бошлаш ва бажариш. Ҳаракат ва 
хоҳиш эса ўз мевасини бермай қўймайди.

Опа-сингилларимизда компьютер гра-
фикаси ва дизайнерлик фаолияти бўйича 
ўқиш, мобил илова, веб-сайт, дастурий 
маҳсулотларни яратиш ҳамда дастурчи 
сифатида шаклланишга интилиш куч-
ли. Бунинг учун мамлакатимизда зарур 
шарт-шароит яратилган. Фақат айрим 
стереотипларни енгиш, орзу-мақсадлар 
йўлида дадил одимлаш, имконият ва имти-
ёзлардан унумли фойдаланилса, бас. Бу 
билан нафақат даромад топиб, рўзғорига 
бутлик олиб киради, балки жамият риво-
жига ҳам муносиб ҳисса қўшади.

Зеро, бугун дунёда кун сайин янгидан 
янги ноу-хаулар юзага келмоқда, жаҳон 
иқтисодиётининг рақамлашуви ва бошқа 
омиллар технологиялар соҳаси олдига юк-
сак вазифалар қўймоқда. Шу нуқтаи на-
зардан, жаҳон майдонида мустақил, қатъ-
ий фикр ва замонавий технологиялардан 
фойдаланиш кўникмасига эга етук кадр-
ларга эҳтиёж бўлаверади.  

                                                         
   “Янги Ўзбекистон” мухбири 
Рисолат МАДИЕВА ёзиб олди.

Оддий оилада камолга етган Муҳайё-
хон мактаб ва касб-ҳунар коллежида 
ўқиб юрган кезларидаёқ билимга 
чанқоқлиги, изланувчанлиги би-
лан тенгдошларидан ажралиб ту-
рарди. Фанларни ўзлаштириш 
билан бирга хорижий тилларни 
ўрганишга астойдил ҳаракат 
қилди. Жамалак сочли қиза-
лоғининг хатти-ҳаракатлари-
дан қувонган оддий ҳайдовчи 
Алишер ака, уй бекаси Нафи-
са опа уни ҳар жиҳатдан қўл-
лаб-қувватлаб келди. У катта 
оиланинг тўртинчи қизи. Унда 
ўғил болаларга хос қатъийлик, 
бир мақсад йўлида интилиш каби 
хисатлар бор. Уй-рўзғорда учраб 
турган қурилиш ва таъмирлаш билан 
боғлиқ ишларда дадасига ҳаминқадар ел-
кадош бўлиб, кўмак беришга ҳаракат қи-
ларди.

Яратувчилик, бунёдкорлик йўлидаги из-
ланишлари уни Фарғона  политехника  инс-
титути сари етаклади. Бу билим маскани ёш 
иқтидор эгасининг ҳаёт тарзи, кундалик иш 
амалида ўзига хос ўзгаришлар ясади. Хаё-
лида чархланиб юрган ғоя ва ташаббуслар-
ни рўёбга чиқариш, илмий асосда бойитиш-
га ундади. Бунда устозлар кўмагининг ўрни 
катта бўлди. Дастлаб шунчаки  қизиқишдан 
бошланган изланишлар  кўлами кундан кун-
га кенгайиб борди. 

— Институтнинг қурилиш факульте-
тида таҳсил олаётганимдан хабар топган-
лар ҳайрон бўлган. “Қиз бола бошинг би-
лан қурилишда нима бор? Ғишт кўтариб  

юрасанми? Ўқишни бошқа йўналишга 
 кўчир”, дея маслаҳат берганлар ҳам то-
пилди. Тўғриси, иккиланган пайтларим 
бўлган. Оиламдагилар мақсад ва ният-
ларим йўлида ортга қайтмасликка даъ-
ват этиб, ҳар жиҳатдан  ёрдам берган, — 
 дейди  Муҳайёхон. 

Муваффақиятлар ўз-ўзидан келмай-
ди. Талабаликнинг биринчи босқичида 
Марғилон шаҳрида 16-30 ёшлилар ўр-
тасида ўтказилган компьютер саводхон-
лиги танлови ғолиби бўлиб, “3Ds max” 
йўналиши бўйича Рақамли технологиялар 
марказида грант асосида таълим олиш им-
кониятини қўлга киритди. 2021-2023-йил-

лар мобайнида халқаро ва республика 
илмий нашрларида қурилиш материалла-
ри ишлаб чиқариш муаммолари ечимига 
оид 30 га яқин илмий мақола ва тезисла-
ри чоп этилиб, АҚШ, Россия, Германия ва 
Ҳиндистонда услубий қўлланма сифатида 
 эътироф этилди.

Ёшлар ишлари агентлиги, “Westminster 
Аcademy” ва “Uzbekistаn Volunteer 
Association” форумида сертификат билан 
тақдирланди. У “Қурилиш материаллари  
саноатида иссиқлик техникаси” фанидан 
маърузалар тўплами  ва услубий кўрсатма-
лар муаллифи. 2023 йили Россияда бўлиб 
ўтган “2022-2023 ўқув йили талабалари-
нинг лойиҳа-тадқиқот фаолияти” конкур-
си ғолиби бўлди. 

— Илм-фан йўлидаги изланишларим-
ни қўллаб-қувватлаб, рағбатлантирган-

лардан чексиз миннатдорман, — дейди 
Муҳайёхон. — Бу ютуқ ва эътирофлар 
зиммамга катта масъулият юклади, 
дахлдорлик ҳиссини оширди. Янги Ўз-
бекистон улкан  қурилиш ва  бунёдкор-
лик майдонига айланиб кетди. Осмонга 
бўйлашиб бораётган қурилишлар ҳар қа-
чонгидан-да авж олди. Иншоотларнинг 
сифатли ва пухта бўлиши, таннархини 
арзонлаштириш бугунги куннинг муҳим 
вазифаларидан бири. Мен ана шу йўлда 
устозлар кўмагида иккиламчи саноат 
чиқиндиларидан арзон ва қулай бўлган 
гипс блоклар ишлаб чиқариш лойиҳаси-
ни амалиётга жорий қилдим. 

Ёш олиманинг бу йўналишдаги из-
ланишларига тегишли идораларнинг 

СТЕРЕОТИПЛАРДАН ХОЛИ АЁЛЛАР
Аёл ва баҳор — муштарак тушунчалар. Иккиси ҳам яратувчан, 
оламга гўзаллик бахш этади. Аёл бугун нафақат она, балки 
жамият ҳаётининг барча жабҳасида фаол, етакчи. Бугунги 
суҳбатдошларимиз ҳам юртимизда ўз ўрнига эга аёллар. 
Билим беради, руҳлантиради, ўзгалар ютуғидан қувонади, бу 
мамнунлик янги марраларни забт этишда уларга куч ва қувват 
бағишлайди. 

МУвАФФАҚИЯТ ЎЗ-ЎЗИДАН КеЛМАйДИ

Тошкент шаҳридаги Инҳа универ-
ситетида ахборот ва коммуникация 
муҳандислиги бўйича таҳсил олди. ITга 
қизиқиши талабалик йилларида янада 
кучайди. Айниқса, интеллектуал кенг-
ликка қиёсланадиган стартаплар уни  
ўзига тортаверди. 

— Стартап — бир неча кишининг 
тинимсиз меҳнати. Бу иш таваккалчи-
ликни талаб қилади, — дейди М.Лут-
фуллаева. — Уч йил давомида Calypso 
Intelligent Solutions компаниясида маҳ-
сулот дизайнери ва мана шу компани-
яда асос солинган Coozin стартапида 
маҳсулот менежери сифатида фаолият 
олиб бордим. Coozin стартапи аёллар-
ни уйда ўтирган ҳолда иш билан таъ-
минлашга қаратилган, аниқроқ айтсам, 
уйда пиширилган таомларни етказиб 
бериш хизмати. У хотин-қизларнинг 
иқтисодиётдаги фаоллигини ошириш 
ва салоҳиятини технология орқали ри-
вожлантиришни мақсад қилган. Онлайн 

IТ соҳасида қизлар сони ҳали ҳам кам. 
Баъзи компанияларда бошқарувни 
қизларга ишонишга ҳамон қўрқишади. 
Одамлар қизларнинг малакали 
раҳбар бўла олишига ишонмайди. 
Менинг ишимга ишончсизлик билан 
қараганлар бўлган.

Ахборот технологиялари — 
хотин-қизлар учун 

қулай танлов
Инсон ўқиб-изланар экан, муваффа-

қият у билан ёнма-ён юради. Юртимизда 
меҳнати эвазига катта-катта ютуқларга 
эришаётган хотин-қизлар сафи йилдан 
йилга кенгаймоқда. Tenge Market онлайн 
савдо платформасида маҳсулот менежери 
сифатида фаолият олиб бораётган Мафту-
на Лутфуллаева ҳам ана шу сафда.

Мафтуна Тошкент шаҳридаги Ахборот 
технологиялари коллежида ўқиб юрган 
кезлари қайси соҳани чуқур ўрганиши 
кераклигини билмасди. “Technovation 
Uzbekistan” танловидаги иштироки унинг 
ҳаётини тубдан ўзгартириб юборди. У ўз 
иловасини ишлаб чиқиб, бу жараёндан 
завқланди. Мана шу завқ туфайли соҳага 
қизиқиши ортди.

 гувоҳномаси берилган.  Бу лойиҳа на-
фақат арзон ва сифатли маҳсулот ишлаб 
чиқариш, балки қурилиш чиқиндиларидан 
атроф-муҳитга етказилаётган турли зарар-
ларнинг олдини олиш, экологик мусаффо-
ликни сақлашда катта самара  бераётгани 
билан ажралиб туради.

— Талабамизнинг Зулфия номида-
ги давлат мукофотига сазовор  бўлгани 
билан ҳақли равишда фахрланамиз, — 
дейди Фарғона политехника институти 
катта ўқитувчиси Муяссархон Каримо-
ва. — У ҳар жиҳатдан кўпга ўрнак бў-
либ келаётган интилувчан ёшлардан. Ўз 
мақсади йўлида мавжуд қийинчиликлар-
ни  ҳамжиҳатликда енгиб ўтишга ҳара-
кат қилади, изланади. Ҳамкорликдаги 
лойи ҳаларимиз бу билан чекланиб қол-
гани йўқ. Айни кунда  иккиламчи саноат 
чиқиндиларидан мақсадли фойдаланиш, 
экологияга етказилаётган зарарлар ол-
дини олишга қаратилган янги турдаги 
қурилиш материаллари ишлаб чиқариш 
борасида илмий изланишлар, амалий 
таж рибалар ўтказяпмиз.

Билим олиш игна билан қудуқ қазишга 
қиёсланади. Бу ҳаётий ҳикмат  замирида 
сарб-бардош, ўз мақсади йўлида изланиш 
ва интилишдан қолмаслик  каби хислатлар 
қанчалик муҳимлигини иғлаб олиш қийин 
эмас. Зулфия номидаги давлат мукофо-
ти совриндори Муҳайёхон Йўлдошева бу 
ҳаёт ҳақиқатига амал қилиб, ватанимиз 
равнақи йўлида бор куч-ғайрати, билим ва 
салоҳиятини намоён этаётган иқтидорли 
қизлардан.                                                       

Расулжон НАЗИРОВ,
журналист

МУВАФФАҚИЯТЛАР ЎЗ-ЎЗИДАН КеЛМАЙДИ. 
ТАЛАБАЛИКНИНГ БИРИНЧИ БОСҚИЧИДА МАРҒИЛОН 
ШАҲРИДА 16-30 ЁШЛИЛАР ЎРТАСИДА ЎТКАЗИЛГАН 
КОМПьЮТеР САВОДХОНЛИГИ ТАНЛОВИ ҒОЛИБИ 
БЎЛИБ, “3DS MAx” ЙЎНАЛИШИ БЎЙИЧА РАҚАМЛИ 
ТеХНОЛОГИЯЛАР МАРКАЗИДА ГРАНТ АСОСИДА ТАъЛИМ 
ОЛИШ ИМКОНИЯТИНИ ҚЎЛГА КИРИТДИ. 2021-2023-ЙИЛЛАР 
МОБАЙНИДА ХАЛҚАРО ВА РеСПУБЛИКА ИЛМИЙ 
НАШРЛАРИДА ҚУРИЛИШ МАТеРИАЛЛАРИ ИШЛАБ ЧИҚАРИШ 
МУАММОЛАРИ еЧИМИГА ОИД 30 ГА ЯҚИН ИЛМИЙ МАҚОЛА 
ВА ТеЗИСЛАРИ ЧОП ЭТИЛИБ, АҚШ, РОССИЯ, ГеРМАНИЯ 
ВА ҲИНДИСТОНДА УСЛУБИЙ ҚЎЛЛАНМА СИФАТИДА 
ЭъТИРОФ ЭТИЛДИ.

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИёРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  — 956.

44909 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Лутфулла Сувонов
Мусаҳҳиҳ: Аслиддин Абдуразақов
Дизайнер: Зафар Рўзиев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 21:25  Топширилди — 01:25

МАДАНИЯТ
Минглаб отлар орасида ҳам Абдулҳай аканинг кўзига ўзининг қўл меҳнати 

ўтдек кўринади. Ҳаттоки отнинг оёғида лойга қоришиб, кўринмай қоладиган 
маҳсулотларини ҳам ҳунарманд бир қарашда таниб олади. 

ГазетадаГи материалларни лотин ёзувиГа 
асосланГан ўзбек алифбосида ўҚиШ учун 

Боқий мерос

“Ажойиб ва бетакрор овоз эгалари 
қаердан пайдо бўлди? Устозлари ким? 
Қаерда таҳсил олган? Бизда ҳам ёш ис-
теъдодлар кўп экан-ку! Биз ҳам фарзанд-
ларимизни шу мактабга берайлик”, деган 
қизиқувчилар кўпайди.  

— Ўғлим Бахитбек Қалибаев уч йил-
дан буён Нукус шаҳридаги опера ва бах-
шичилик санъатига ихтисослаштирилган 
мактаб-интернатда ўқийди. Рости, ушбу 
мактаб-интернат очилган пайтда жуда 
қувонганмиз. Чунки олдин ўғлим ака-
демик вокал йўналиши бўйича мусиқа 
мактабига қатнарди, — дейди нукуслик 
Дилбархон Ғаниева. — Болажоним эри-
шаётган ютуқлар замирида устозлари-
нинг машаққатли меҳнати бор. Давлати-
миз ёшлар учун мана шундай замонавий 
шароитлар яратиб бераётганидан барча 
ота-оналар жуда миннатдор. 

“Бундай мактабларни ташкил этиши-
миздан асосий мақсад — тарихимизни, 
маданиятимизни чуқур ўрганиш, ўзлиги-
мизни англаш. Бахшичилик — қорақалпоқ 
элининг улуғ анъанаси, уни ривожланти-
риш учун ҳамма шароитларни яратамиз”, 
деган эди давлатимиз раҳбари ушбу мас-
канга ташрифи чоғида.

— Мактабимизда 75 ўқувчи мутахас-
сислик ҳамда умумтаълим фанларидан 
чуқурлаштирилган тартибда таълим 
олмоқда, — дейди мактаб-интернат ди-
ректори, Қорақалпоғистонда хизмат кўр-
сатган артист Дарибай Хожабергенов. 

Уста кичкинанинг 
авлодлари

Айтишларича, Қўқонда Худоёрхон тез-тез 
ҳунармандлар расталарини айланиб турар экан. 
Бир куни у эгар ясайдиган ҳунарманднинг 
дўконига кириб қолибди. Эгарчининг жуссаси 
кичкина бир шогирди бор экан. Оёқ-қўли ен-
гил, чаққонгина бу йигитчанинг тавозели эка-
ни-ю қилиб турган иши хонга ёқиб қолибди. 
Хон ҳунарманддан “Бу кичкина ҳам уста бўлиб 
қолдими”, деб сўрабди. Устоз шогирди ҳақида 
хўп яхши гапларни айтибди. Шундан сўнг Ху-
доёрхон шогирд йигитни астойдил дуо қилиб-
ди. Шу-шу чаққон йигит “уста кичкина” лақа-
бини олиб, машҳур эгарчи бўлиб кетади. Ўша 
пайтда Германиядан келадиган қизил вагонлар-
га экспорт бўладиган бошқа маҳсулотлар билан 
бирга уста кичкинанинг эгарлари ҳам ортилар 
экан. Барча ҳунармандлар ўзлари ясаган эгар-
ларни уста кичкинага олиб келар, у эса эгарлар-
нинг кам-кўстини тўғрилаб, ўзининг қолипига 
солган ҳолда четга юборар экан. 

Бу ҳикояни сўзлар экан, Абдулҳай ака 
европаликлар эгарчилик ҳунарини аслида, 
бизнинг эгарларимизни кўриб ривожлантир-
ганидан ғурурланди. Биз ҳам шу маънода 

— Улар “Академик хонандалик”, “Чолғу 
ижрочилиги”, “Бахшичилик” йўналишла-
ри, шунингдек, мутахассисликлар, ихти-
сосликка доир якка ва гуруҳ билан ўти-
ладиган фанлар, мусиқа назарияси ҳамда 
амалий билим кўникмалари бўйича ўқи-
тилмоқда. Бизда мутахассислик синфла-
ри бўйича Ўзбекистон ва Қорақалпоғис-
тон халқ бахшилари, хизмат кўрсатган 
артистлар, “Ниҳол” мукофоти соврин-
дорлари, мамлакат ва халқаро танловлар 
ғолиблари ҳамда ўз ўқитиш услубига эга 
маҳоратли ўқитувчи ва концертмейстер-
лар, тажрибали фан ўқитувчилари сабоқ 
бериб келмоқда.

Президентимизнинг 2022 йил 2 фев-
ралдаги “Маданият ва санъат соҳасини 
янада ривожлантиришга доир қўшимча 
чора-тадбирлар тўғрисида”ги қарорида 

соҳани тубдан ислоҳ қилиш, маданият ва 
санъат соҳасида қобилиятли ёш ижрочи-
ларни излаб топиш ва қўллаб-қувватлаш, 
таълим муассасаларини миллий чолғулар, 
мусиқа дарсликлари, ноталар тўплам-
лари ва ўқув-услубий адабиётлар билан 
таъминлашнинг ягона тизимини яратиш 
бўйича бир қатор вазифалар белгилаб бе-
рилган.

— Қорақалпоғистонда опера жанри-
да ўзига хос мактаб мавжудлигини кўп-
чилик яхши билади. Муяссар Раззоқова, 
Кенесбай Сержанов, Элиза Айтниязова, 
Толибек Хожаназаров, Роза Қутекеева, 
Женисбек Пиязов, Шираз Турсинбаев син-
гари таниқли опера хонандалари юртимиз 
санъати довруғини дунёга таратмоқда. 
Бахшичилик йўналишида эса Ўзбекистон 
халқ бахшилари Ғайратдин Утемуратов, 

Тенел Қаллиев, Қорақалпоғистон халқ 
бахшилари Гулнора Алламбергенова, Гул-
баҳор Ахимбетова, “Ниҳол” мукофоти 
совриндори Муҳаммед Торебеков, Лола 
Махамадиноваларни фахр билан тилга 
оламиз, — дейди мактаб-интернат дирек-
тори Дарибай Хожабергенов. – Мактаби-
мизда тарбияланаётган болалар ҳам яқин 
келажакда ана шу устозларидек санъати-
мизнинг буюк дарғалари бўлиб етишиши-
га ишончим комил. 

Мактаб ўқувчилари халқаро танловлар-
да ҳам совринли ўринларни эгаллаб кела-
ди. Жумладан, ўқувчиларимиз — бахши 
Жумабаева Жасмина, Жолдасбаева Айзада 
нуфузли халқаро танловлар ғолиби бўлди. 

— 2023 йил февраль ойида Қорақал-
поғистон халқ жирови Жақсилиқ Сирим-
бетовнинг 75 йиллигига бағишлаб ўтка-
зилган “Достонларни жирлаймиз” номли 
1-Республика кўрик-танловида 8-синф 
ўқувчилари Даўлетназар Хабибназаров 

ва Муҳаммедали Бекбергенов “Келажак 
жировлари” номинацияси ғолиби деб то-
пилди, — дейди мазкур мактаб директор 
ўринбосари есмурза Каримов. — Бун-
дан ташқари, Қозоғистонда ўтказилган 
“Биз бахтли боламиз” халқаро танловида 
Гран-прини қўлга киритдик. Шунингдек, 
Жасмина Жумабаева, Айжамал Аяпова, 
Бегзад Генжемуратов, Сайёра Худай-
бергенова, Нурдаўлет Сарсенов, Умида 
Аяпова ва Айсулиў Узақбаева каби ўқув-
чиларимиз билан ҳар қанча мақтансак 
арзийди. 

Ёшлар истеъдодини юзага чиқариш, 
уларни ҳар томонлама қўллаб-қувватлашга 
қаратилган танловлар, халқаро фестивал-
лар, йирик санъат анжуманлари кўп. Жум-
ладан, Бўзатов тумани ва Нукус шаҳрида 
ташкил этилган “Ёшлар овози” республи-
ка фестивали ҳам юртимизда истеъдодли 
ёшларни кашф этишга хизмат қилмоқда. 
Халқаро бахшичилик санъати, “Лазги”, 
“Мақом”, “Бойсун баҳори”, “Ёшлик баҳо-
ри” сингари йирик халқаро танлов ва фес-
тивалларда ҳам қорақалпоғистонлик ёш 
истеъдодлар муносиб иштирок этиб, сов-
ринли ўринларни эгаллаб келмоқда. Ушбу 
даргоҳда билим олаётган ёшларнинг пар-
вози баланд бўлиши шубҳасиз.

   
Минажатдин 

ҚУТЛИМУРАТОВ,
“Янги Ўзбекистон” мухбири

қўқонлик эгарчиларни уста кичкинанинг ав-
лодлари, дея алқадик. Ҳунарманднинг айти-
шича, бугунги кунда Испания, Италия, Фран-
ция, Америкада безакли от анжомларини 
тайёрлаш анча такомиллашиб кетган. 

Тақдирнинг туҳфаси
Қаҳрамонимизнинг ота-боболари эгар-

чилик билан шуғулланмаган. Махси тикиб 
юрган кезлари бир кун келиб, эгарчи бўлиб 
танилиши ўзининг-да хаёлига келмаган. 

— Бу ҳунарни бошлашимиз жуда қи-
зиқ бўлган. Шуҳратжон деган бир йигит, 
яна бошқа таниш отбоқар укаларимиз бор 
эди. Бундан 20 йиллар аввал 80-100 тадан 
от боқиб, от анжомларини бошқа ерлар-
дан олиб келиб қийналишган. Махси тик-
каним учун отнинг айилини тикиб, безаб 
берардим. Ишимни кўришгач, “Ака, сиз 
эгар-жабдуқ ясанг, қўлингиздан келади”, 
деган таклифни беришди. Қаерда кўриш-
сак, “Ака, шу ишни қилмадингиз-да”, де-
яверганларидан хижолат бўлиб, майли, от 
анжомларидан бир нусха беринглар дедим. 
Олиб келиб беришди. Ўшанга қараб тай-
ёрлаб кўргандим, ўхшаб қолди. Ҳалиги 

йигитларга ҳам маъқул келди. Шу билан 
эгарчиликни бошлаб юбордик. Икки ўғлим, 
қизларим, невараларим ҳам ёнимга  кирди, 
— дейди ҳунарманд. 

Аввалига бир тўпламни 10-15 кунда тай-
ёрлаган қўллар ҳозир 3-4 кунда ишни бити-
ришга ўрганиб кетган. Албатта, осон бўл-
майди, вақти келса, кечаю кундуз ишланади. 
Ҳар кимнинг ўз вазифаси бор. Аёллар тайёр 
эгарларга тўшамалар тикади, ёпинчиқларини 
безайди. Содда қилиб айтганда, отнинг усти 
бут бўлиши учун ҳам ўзига яраша анжомлар 
керак бўлади. Отбоқарларнинг айтишича, чи-
ройли кийинтирилиб, ясатиб қўйилса, отлар 
ҳам хурсанд бўлиб, бошқача йўрғалаб қолар 
экан. Бироқ энг асосийси — эгар. 

Агар эгар отга мос бўлса, жониворнинг 
иши беш, деяверинг. Катта ёки кичик кел-
ган эгарнинг ост қисми отнинг устига яхши 
ўрнашмай, жониворга ботиб ёки сурилиб 
кетиб, унинг жони оғриши аниқ. Шунинг 
учун ҳунарманднинг моҳирлиги эгарлари 
ҳар қандай отга тушиб кетаверишида кўри-
нади. Бундай эгарларни эса ҳамма ҳам ясай 
олмайди. Абдулҳай ака эгарни бармоғи би-
лан ўлчаб ёки бир қарашда қайси отга ту-
шишини айта оладиган харидорлари, таж-
рибали отбоқарлар борлигини айтди. 

Маҳсулот тури 
ўттиздан ортди

Воҳа эгарчилари хомашё сифатида, асо-
сан, оқ толдан фойдаланади. Водийда эса 
ўрик, беҳи, ёнғоқ каби мевали, қаттиқ дарахт-
лар ҳам ишлатилади. Бунинг ўзига яраша са-
баблари, сир-синоати бор, албатта. Жиззах, 
Сурхондарё, Самарқанд томонларда эгарнинг 
20 дан зиёд бўлаги бирлаштирилиб ясали-
шига гувоҳ бўласиз. Михли, михсиз эгар, 
пайли эгар, қизил эгар каби турлари кўп. 
Қўқонлик ҳунармандлар, хусусан,  Абдулҳай 
ака ҳам бу борада мураккаб усулдан фой-
даланиб, ёғочдан эгарни бир бутун, яхлит 
ҳолда чопиб олади. Эгар устига хом тери 
тортилади. Бу унинг мус таҳкамлигини 80-90 
фоиз оширади. Бўлаклардан йиғиб тайёрла-
ганда эса эгарнинг чидамлилигини ошириш 
учун ҳайвоннинг пайидан фойдаланилади. 
Сўйилган эчки, қўй, молнинг пайи салқинда 
қуритилиб, темир орасига қўйиб болға би-
лан урилса, ипакка ўхшаган толалар ҳосил 
бўлади. Тери қолдиқларидан тайёрланади-
ган елим билан пай эгарга ёпиштирилади. 
Миллий ҳунарманд лигимизнинг қудратини 

қарангки,  эгарчиликда  ҳаммаси табиий, қўл 
меҳнати билан бажарилади. Ҳатто ҳайвон те-
риси қолдиқлари ҳам усталар қўлида елимга 
айланяпти. Мана, эгарчиларимиз нималарга 
қодир?! Бежиз бу ҳунар тури ЮНеСКО томо-
нидан эътироф этилмаган.

— 20 йил аввал 4-5 турдаги от анжомини 
тайёрлаган бўлсак, ҳозир 30 дан ортиқ маҳсу-
лот устида ишлаймиз. Албатта, 20 йил олдин 
турмуш тарзи ҳам бошқача, интернет энди 
кириб келаётган эди, — дейди қаҳрамони-
миз. — Энди эса бемалолчилик. Ижтимоий 
тармоқлардан фойдаланиб, ишимизни янада 
такомиллаштиряпмиз. европа услубларини 
уйғунлаштириб, битта маҳсулотнинг ўзини 
5-6 хил кўринишга келтиряпмизки, бу танлаш 
имконини кенгайтиради. 

Дарвоқе, Абдулҳай ака бош ҳунарманд-
лар чавандозларни эгар-жабдуқдан ташқа-
ри махсус этиклар билан ҳам таъминлаб 
келяпти. Қўлда тикиладиган бундай этикни 
тикиш учун бир неча кун, ҳатто бир ҳафта 
вақт талаб этилади. 450 минг сўмдан бош-
лаб 100 АҚШ долларигача сотилаётган 
этиклардан сув ўтмаслиги учун асалари му-
мидан фойдаланилади. Айниқса, улоқ мав-
сумида уларнинг бозори чаққон. 

Айб ўзингизда...
Минглаб отлар орасида ҳам Абдулҳай ака-

нинг кўзига ўзининг қўл меҳнати ўтдек кўри-
нади. Ҳаттоки отнинг оёғида лойга қоришиб, 
кўринмай қоладиган маҳсулотларини ҳам ҳу-
нарманд бир қарашда таниб олади. 

— От минган одам ўзини бошқача ҳис қи-
лади. Айниқса, унинг устида ўзингиз ясаган 
маҳсулотлар бўлса, ишонч билан ўтирасиз, — 
дейди у. 

Баъзан доимий мижозларига ҳазиллашиб, 
“Ҳа, камнамо бўлиб кетдинглар”, деса, улар 
бунга жавобан “Айб ўзингизда, ўта мустаҳкам 

ясаганингиз учун эгарларингиз узоққа етади, 
шунинг учун камнамомиз”, дейди. Абдулҳай 
ака бундан фақат хурсанд бўлади. Мижозла-
рим тез-тез келсин, деб маҳсулоти сифати-
ни пасайтириш фикридан бутунлай йироқ. 
Маҳсулотларини эл қатори, балки ундан ҳам 
арзонроқ сотишга ҳаракат қилади. 8-10 минг 
сўмдан фойда қоладиган қўл меҳнати ҳам ба-
рака келтираверади. Даромад ҳақидаги саво-
лимизга  Абдулҳай ака бундай деди:

— Ҳунарнинг ортидан машина, бир ўғлимга 
ҳовли олдик. Умра сафарига бориб келдик. 
Насиб қилса, кичик ўғилга ҳам ҳунардан кела-
диган даромад билан уй-жой қиламиз. Қўшни 
туманларда 15 га яқин касаначимиз бор. Эгар-
чилик ортидан уларнинг ҳам қозони қайнаб 
турганидан бахтиёрмиз. Шукрки, шу пайтгача 
меҳнатимиз қадрланмай қолганини кўрмадик. 
Бунга сабаб давлатимизда қўл меҳнатига бўл-
ган юксак эътибор деб биламан. Солиқлардан 
озод бўлганимиз, халқаро кўргазмаларда қат-
нашаётганимиз, бутун дунё ҳунармандлари 
Қўқонга жам бўладиган даврлар келганига 
минг шукр. Рости, аввал оддий ҳунарманднинг 
давлат мукофоти олганини эшитмас эдик. Рес-
публика “Ҳунарманд” уюшмасидан қўнғироқ 
қилиб, “Сиз давлат мукофоти билан тақдирлан-
дингиз”, дейишганида кўзимдан ёш чиқиб, хур-
санд бўлиб кетганман. Мустақиллигимизнинг 
30 йиллиги муносабати билан “Шуҳрат” меда-
лини беришди. Бу ўзига яраша масъулият ҳам 
юклайди. Шу маънода, шогирдлар сафини кен-
гайтиришга, касаначиликни ривожлантиришга 
ҳаракат қиляпмиз, кучимиз етганича халқ учун 
хизматда бўлишга тайёрмиз. Аслида ҳам шу 
ҳунар билан бирга яшар эканмиз, ўзимиздан ке-
йинги сулола давомчилари биздан-да яхшироқ 
бўлиши, бутун дунёга танилиши учун меҳнат 
қилишимиз керак. Биздан кейин ҳам ҳунари-
миз давом этишини ўйлаганимда чарчоқлар 
чиқиб кетади. Фаолиятимиз билан қизиқиб, 
мана, узоқлардан суҳбатлашиш учун келяпсиз. 
Бу ҳам биз — ҳунармандларга алоҳида эъти-
борнинг яна бир мисоли. Қолаверса, одамнинг 
тайин иши бўлса, маҳсулотини бир жойга олиб 
бориб сотишни ўйламаса, харидорларнинг ўзи 
қидириб келиб турса, шунинг ўзи бахт. 

Муножат РАҲИМЖОНОВА, 
журналист

Бундан икки йил аввал Бўзатовда ўтказилган “Ёшлар 
овози” республика фестивали доирасида ташкил этилган 
танловда Аширбек Қўзибоев бахшичилик йўналишида 
биринчи, Бахитбек Қалибаев опера йўналиши бўйича 
иккинчи ўринни эгаллади. 

Қадрият

Бугун ЮНЕСКОнинг Инсоният номоддий 
маданий мероси рўйхатига киритилган яна бир миллий 
меросимиз намунаси, азалий қадриятимизга айланган 
эгарчилик ҳақида сўз юритамиз. Қаҳрамонимиз — “Ҳунарманд” 
уюшмаси миллий каталогидан ўрин олган қўқонлик 
ҳунарманд, “Шуҳрат” медали соҳиби Абдулҳай Исоқов.

эл анъанасини улу²лаш санъати

ХоННИНГ ДУоСИНИ оЛГАН
 “уста кичкина”


